
Монгол Улсын Их Хурлын 2009 оны намрын ээлжит чуулганы Төрийн байгуулалтын байнгын хорооны 2009 оны 11 дүгээр сарын 11-ний өдөр (Лхагва гараг)-ийн хуралдаан 14 цаг 30 минутад Төрийн ордны “А” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 20 гишүүн ирж, 95.2 хувийн ирцтэй байв. Үүнд:


Чөлөөтэй:  Э.Бат-Үүл.


Нэг. Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулийн төслүүд (хоёр дахь хэлэлцүүлэг)


Хэлэлцэж буй асуудалтай холбогдуулан Засгийн газрын Хэрэг эрхлэх газрын дарга Б.Долгор, Сангийн сайд С.Баярцогт, тус яамны Төрийн нарийн бичгийн дарга Д.Баттөр, Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Төсвийн хөрөнгө оруулалтын хэлтсийн дарга М.Батгэрэл, Нэгдсэн төсвийн хэлтсийн дарга Н.Нарангэрэл, Хууль эрх зүйн газрын дарга Б.Ганбат, мэргэжилтэн Г.Батчимэг, Н.Сансармаа, Ж.Өлзийцэцэг, С.Мөнгөнцэцэг, У.Мөнхзул, Мэргэжлийн хяналтын газрын дарга Я.Содбаатар, Санхүү, аж ахуйн хэлтсийн дарга Ж.Цогтбаяр, Үндсэн хуулийн цэцийн орлогч дарга Н.Жанцан, Төрийн албаны зөвлөлийн дарга Д.Зүмбэрэллхам, Ажлын албаны дарга Ц.Самбаллхүндэв, Үндэсний аюулгүй байдлын зөвлөлийн ажлын албаны дарга н.Хурц, Төр, засгийн Үйлчилгээ аж ахуйн газрын дарга Б.Лосол, Сонгуулийн ерөнхий хорооны дарга Н.Лувсанжав, шинжээч Ж.Оюунгэрэл, Олон нийтийн радио, телевизийн захирал Ц.Оюундарь, Стратеги, санхүүгийн газрын захирал Б.Ундраа, УИХ-ын Тамгын газрын Санхүү, аж ахуй, үйлчилгээний хэлтсийн дарга Б.Ганбат, ерөнхий нягтлан бодогч Д.Жанчивдорж, Эрх зүй, хууль тогтоомжийн хэлтсийн ахлах зөвлөх С.Доржханд, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаархи танилцуулгыг Сангийн сайд С.Баярцогт танилцуулав.


Танилцуулгатай холбогдуулан УИХ-ын гишүүн Д.Энхбат, Ц.Батбаяр, Ж.Сүхбаатар, Ж.Батсуурь, Э.Мөнх-Очир нарын асуусан асуултад Сангийн сайд С.Баярцогт, ажлын хэсгээс Б.Долгор, Ц.Мянганбаяр, Ц.Оюундарь, Б.Ундраа нар хариулж, тайлбар хийв.


Хуулийн төслийн анхны хэлэлцүүлэгтэй холбогдуулан УИХ-ын гишүүн Н.Энхболд, Р.Раш, Г.Баярсайхан, Д.Энхбат, Х.Тэмүүжин, Ж.Сүхбаатар нар санал хэлэв.

Ө.Энхтүвшин: -1.УИХ-ын гишүүн Н.Энхболдын гаргасан, Тагнуулын ерөнхий газрын архивт хадгалагдаж буй хэргүүдийг шалгаж дуусгахад шаардагдах 160.0 сая төгрөгийг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  6

Бүгд


19

Гишүүдийн олонхийн саналаар дэмжигдлээ.

2. УИХ-ын гишүүн Ж.Сүхбаатарын гаргасан, Хилийн чанадад байгаа монголчуудын үр хүүхдүүдийн ном, сурах бичиг, хэл, соёлыг сайжруулах зэрэг боловсролын үйл ажиллагаанд зориулж 30.0 сая төгрөгийг төсөвт нэмж тусгах гэсэн саналыг дэмжиж байгаа гишүүд гараа өргөнө үү. 

Зөвшөөрсөн

13

Татгалзсан

  6

Бүгд


19

Гишүүдийн олонхийн саналаар дэмжигдлээ.

3. УИХ-ын гишүүн Э.Мөнх-Очирын гаргасан, Онцгой байдлын ерөнхий газарт тусгай зориулалтын авто техник авахад 3.0 тэрбум, нийтийн биеийн тамирын үйл ажиллагаанд 2.5 тэрбум төгрөг, спортын уралдаан тэмцээнд бэлтгэх, оролцох үйл ажиллагаанд 1.0 тэрбум төгрөгийг тус тус зарах гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Ц.Мөнх-Оргил санал хэлж, УИХ-ын гишүүн С.Баярцогт,  Э.Мөнх-Очир нар тайлбар хийв.

 Уг саналаар санал хураалгах шаардлагагүй гэж үзэв. 

4. УИХ-ын гишүүн Д.Дондогийн гаргасан, Төв аймгийн Өндөрширээт сумын Засаг даргын Тамгын газрын байрыг барихад шаардагдах 300.0 сая төгрөгийг төсөвт нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

  3

Татгалзсан

16

Бүгд


19

Гишүүдийн олонхийн саналаар дэмжигдсэнгүй.

 5. Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай хууль, Нийгмийн даатгалын сангийн 2010 оны төсвийн тухай хуулийн төслийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.

Зөвшөөрсөн

13

Татгалзсан

  6

Бүгд


19

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ж.Сүхбаатар УИХ-ын чуулганы нэгдсэн хуралдаанд танилцуулахаар тогтов.

Уг асуудлыг 16 цаг 10 минутад хэлэлцэж дуусав.

Хоёр. Монгол Улсын Засгийн газрын гишүүн, сайд нарыг томилох  тухай. (Тэргүүн шадар сайд, Шадар сайд, Засгийн газрын Хэрэг эрхлэх газрын дарга)

 Хэлэлцэж буй асуудалтай холбогдуулан УИХ-ын дарга Д.Дэмбэрэл, Монгол Улсын Ерөнхий сайд С.Батболд, Засгийн газрын Хэрэг эрхлэх газрын Тэргүүн дэд дарга Ш.Солонго, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав.

Засгийн газрын гишүүн, Монгол Улсын Тэргүүн шадар сайдад нэр дэвшигч Н.Алтанхуяг, Засгийн газрын гишүүн, Монгол Улсын Шадар сайдад нэр дэвшигч М.Энхболд, Засгийн газрын Хэрэг эрхлэх газрын даргад нэр дэвшигч Ч.Хүрэлбаатар нарыг томилуулах тухай Монгол Улсын Ерөнхий сайд С.Батболд танилцуулав.

Танилцуулгатай холбогдуулан УИХ-ын гишүүн Э.Мөнх-Очирын асуусан асуултад Төрийн байгуулалтын байнгын хорооны дарга, УИХ-ын гишүүн Ө.Энхтүвшин, ажлын хэсгээс Д.Насанжаргал нар хариулж, тайлбар хийв.

 УИХ-ын гишүүн Ж.Сүхбаатар санал хэлэв.

Ө.Энхтүвшин: -1. Монгол Улсын Засгийн газрын гишүүн, Монгол Улсын Тэргүүн шадар сайдаар УИХ-ын гишүүн Норовын Алтанхуягийг томилох саналыг дэмжиж байгаа гишүүд гараа өргөнө үү. 

Зөвшөөрсөн

14

Татгалзсан

  -

Бүгд


14

100.0 хувийн саналаар дэмжигдлээ.

 2. Монгол Улсын Засгийн газрын гишүүн, Монгол Улсын Шадар сайдаар УИХ-ын гишүүн Миеэгомбын Энхболдыг томилох саналыг дэмжиж байгаа гишүүд гараа өргөнө үү. 

Зөвшөөрсөн

14

Татгалзсан

  -

Бүгд


14

100.0 хувийн саналаар дэмжигдлээ.

3. Монгол Улсын Засгийн газрын гишүүн, Хэрэг эрхлэх газрын даргаар УИХ-ын гишүүн Чимэдийн Хүрэлбаатарыг томилох саналыг дэмжиж байгаа гишүүд гараа өргөнө үү. 

Зөвшөөрсөн

14

Татгалзсан

  -

Бүгд


14

100.0 хувийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Ө.Энхтүвшин УИХ-ын чуулганы нэгдсэн хуралдаанд танилцуулахаар тогтов.

 Хуралдаан 16 цаг 45 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН
БАЙНГЫН ХОРООНЫ ДАРГА Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ Д.ЭНЭБИШ
УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ ТӨРИЙН
БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН
11-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 14 цаг 30 минутад эхлэв.


Ө.Энхтүвшин: -Ирц бүрдэж байна. Лүндээжанцан гишүүн ирлээ, Нямдорж гишүүн ирлээ. Сайханбилэг гишүүн ирж байна. Ирц бүрдэж байна. Байнгын хорооныхоо хурлыг нээе.


Байнгын хорооны хурлаар Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай, Нийгмийн даатгалын сангийн 2010 оны төсвийн тухай хуулиудын төсөл хоёр дахь хэлэлцүүлэг хийхээр санал оруулж байна.


Хэлэлцэх асуудал дээр өөр санал байхгүй бол батлах уу. За баталъя. Тэмүүжин гишүүн.


Х.Тэмүүжин: -Нэг ийм асуудал хэлэлцэх асуудал руу нэмж оруулмаар байна л даа. Төрийн байгуулалтын байнгын хорооноос санаачилгыг нь гаргаад, Төрийн байгуулалт, Хууль зүйн байнгын хороо, Эдийн засгийн болон Байгаль орчны байнгын хороонуудтай хамааралтайгаар хот төлөвлөлт, зохион байгуулалттай холбоотой түр хороо байгуулах чиглэлээр асуудлыг. Ер нь нийслэл рүү ингээд хараад ирэхээр энэ нийслэл өөрөө хотын хэмжээнд зохион байгуулагдсан тул тэр шинэ хуулиуд хэрэгтэй байх юм шиг байна. Томоохон санхүүжилт, төсөл, өөр том том шийдвэрүүд бас хүлээгдэж байгаа юм шиг байна. Тэгээд тэрэнтэй холбоотойгоор энэ түр хороо байгуулах санаачилгыг Төрийн байгуулалтын байнгын хорооноос гаргавал яасан юм.


Ө.Энхтүвшин: -Харин ээ, одоо шууд бэлэн байна уу. Мөнх-Очир гишүүн.


Э.Мөнх-Очир: -Би дэмжиж байгаа юм. Тэгэхдээ түр хороо гэдэг утгаар нь биш тэгээд нэрийг нь жаахан өөрчилсөн маягаар дэд хороо бүр болгоод, энэ нь юу юм бэ гэхээр Улаанбаатар хотын асуудлыг зөвхөн ярьдаг биш, бүсчилсэн хөгжлийн бүсийн төвүүдийн хотуудыг ярих, цаашид бий болох урдуур бий болох энэ уурхайнууд юу гэдэг юм том үйлдвэрүүдээ дагаад бий болох хотуудын асуудлыг нь тэр хөрөнгө оруулалтын юмыг нь бас бүр давхар цогцоор нь ярьдаг тийм нэг байнгын ажиллагаатай дэд хороо байвал зүгээр юм болов уу гэж би үзээд байгаа юм. Тийм болохоор нөгөө бусад Байнгын хорооддоо бид нар байхгүй болохоор тэндээс түр хороо гээд яваад байгаа юм л даа. Тэгэхээр энэ дээр би нэг өөр тийм санал оруулъя.


Х.Тэмүүжин: -Түр хороо, дэд хороо хоёрын хамаарлыг нэг хараад ингэчихмээр санагдаад байгаа юм. Дэд хороо байгуулахаар нэг Байнгын хороонд хамаарагдчихаад бусад энэ рүү орох сонирхолтой байгаа жишээ нь Төрийн байгуулалтын байнгын хороонд хамрагддагүй гишүүд эд нарыг оруулах бололцоогий нь хангахын тулд түр хороо маягтай байвал илүү яасан юм бэ гэж харагдаад байгаа юм.


Ө.Энхтүвшин: -Тэгвэл ингэе. Би ч бас сайн надад тийм юу одоогоор зураг алга. Тийм учраас наана нь яг Байнгын хорооны хуралд оруулаад шийдэхийнхээ өмнөхөн бас албан бус байдлаар хэдүүлээ санал солилцоод, тэгээд яг ийм хэлбэртэйгээр байя гэдгээ эргэж оруулж ирж, энийгээ ярья. Өнөөдөртөө төсвөө яриад, төсвөө гол нь энэ 7 хоногийн чинь гол асуудал бол, за яахав тэр бас ямар юм байх нь вэ, нэг хэсэг гишүүд Шинэ хөдөө гэдэг ажлын хэсэг байгуулъя гээд яваад байна лээ. Шинэ хөдөө, шинэ Улаанбаатартай хамт шинэ хөдөө гэдэг ажлын хэсэг гээд ингээд энд чинь ингээд бас юу болоод байна. Тийм учраас тэгж. Хэдүүлээ дараа нь тэгээд энэ дээрээ ярьж байгаад шаардлагатай бол яг ийм хэлбэрээр оруулаад ирье гэж байгаад л, тэгээд бас эхлээд хэдүүлээ итгэл үнэмшил олоод орхиё, тэгж байгаад Байнгын хорооныхоо хурлаараа шийдвэрээ гаргая.


Ж.Сүхбаатар: -Хэлэлцэх асуудалтай холбогдуулаад нэг юм асуучихъя. Энд Лүндээ дарга ч гэсэн байж байна. Манай намын бүлэг дээр нэг ажлын хэсэг яг Их Хурлын чадавхийг бэхжүүлэх гээд одоо энэ төсвийн төсөл дээр Их Хурлын төсөв чинь манай дээр орно шүү дээ гэж би ойлгож байгаа, буруу юу, зөв үү. Тэгэхээр зөв гэж байгаа бол ажлын хэсэг гараад ажиллаж байгаа, өнөөдөр хоёрдугаар хэлэлцүүлгийн асуудал явж байгаа учраас тэр ажлын хэсэг маань одоо  санаа оноогоо бүлгийн шугамаар оруулах гэж байна уу, эсвэл одоо энд оруулах ёстой юм уу.


Д.Лүндээжанцан: -Уул нь Төрийн байгуулалтан дээр орвол зүгээр.


Ж.Сүхбаатар: -Тэгэхээр энийг шийдвэрлэхгүй бол энэ хоёрдугаар хэлэлцүүлэг чинь яваад дуусчих вий гэж би санаа зовоод байна л даа. Бямбацогтын нэг ажлын хэсэг байгаа шүү дээ. Бямбацогтын ажлын хэсэг.


Д.Лүндээжанцан: -Эсвэл яахав дээр Төрийн байгуулалтаар дамжилгүй Төсөв рүү шууд орох бас нэг жаахан эвгүй юмаа даа. Тэрийгээ ярьж байгаад. Ер нь яах вэ гэсэн асуулт маш олон байна.


Ө.Энхтүвшин: -Тэгээд тэр юу юм. Их том саналууд гарч байгаа юм уу?


Ц.Нямдорж: -Ингэж болохгүй юм уу. Тэр намын бүлгүүд саналаа яаралтай гаргаад тэрийгээ Байнгын хороодод өгөхгүй бол Байнгын хороод чинь одоо дахин дахин хуралдах нь байна шүү дээ. Одоо ингээд Байнгын хорооны санал гэж нэг баахан юм ярьчихаад, дараа нь бүлгүүдийн санал гараад ирэхээр дахиад түр хороотой холбоотой юм байвал хэлэлцэх ийм байдал.


Ч.Сайханбилэг: -Нямдорж гишүүн ээ, энэ дээр ингэе гэж тохирсон шүү дээ. Нөгөө үндсэн чиглэлтэйгээ адилхан явъя гэсэн шүү дээ. Бүлгүүд саналаа гаргаагүй нь Байнгын хорооны хуралдаануудад саад болохгүй ээ. Байнгын хороо чиглэл чиглэлээрээ саналуудаа гаргачихаад дараа нь 2 бүлэг шууд одоо энэ чинь Төсвийн байнгын хороо руу очиж нэгтгэгдэнэ шүү дээ. Чиглэл чинь Эдийн засаг руу очиж нэгтгэгдэнэ. Тэрэнтэй адилхан Төсөв рүү 2 бүлэг саналаа өгчихье. Тэгээд хамтарсан ажлын хэсгүүд, юмнуудаа. Тийм төсвүүд дахиад ажлын хэсгүүд ярьж байгаад нөгөө ижил саналуудаа нэгтгээд элдэв юугий нь гээгээд ингээд явъя гэсэн шүү дээ.


Ө.Энхтүвшин: -Тэгвэл 2 бүлгийн дарга тэгж үзэж байгаа бол тэгээд явчих уу, тэгэх үү Лүндээжанцан даргаа.


Ч.Сайханбилэг: -Харин тэр саяны энэ Сүхбаатар гишүүний хэлээд байдаг тэр Их Хуралтай холбоотой юмнуудыг нь харин бүлгийн санал гээд оруулчихаар хэр зохимжтой байдаг юм бол. Би тэрэнд л санаа зовж байна.


Ө.Энхтүвшин: -Лүндээжанцан гишүүн.


Д.Лүндээжанцан: -Яахав энэ Бямбацогт гишүүнээр ахлуулсан нэг ийм ажлын хэсэг гарсан юм. Тэгэхээр ингэе. Одоо тэрийг хүлээгээд тэр чинь бас бүлгээр орох ёстой байхгүй юу. Тэгээд бас АН-ын бүлэгтэй болж өгвөл зөвшилцөх хэрэгтэй байна. Ингээд тэр асуудлаараа, нийтлэг асуудал учраас. Тэгээд энийг бол ингэвэл яасан юм. Төсвийн байнгын хороо руу бүлгийн дүгнэлт биш юмаа гэхэд одоо Төрийн байгуулалтын хорооны гишүүд нэлээн голлосон ийм санал болгоод оруулчихъя. Хэдийгээр одоо Төсвийн байнгын хороон дээр өөр Байнгын хороодуудын эрхлэх ажлын хүрээний юм байсан ч гэсэн шууд ордог тийм гишүүн, хувь гишүүн ч гэсэн оруулдаг учраас тэрүүгээрээ явчихвал яасан юм. 


Ер нь Байнгын хороон дээр яригдсан асуудлууд нэлээн үндэстэй, эх үүсвэр нь хаана байгаа юм, эх үүсвэр нь тэрийг хасаад, тэрийг гэсэн ийм саналыг л одоо  Төрийн байгуулалтын байнгын хороон дээр яривал яасан юм бэ гэдгийг би бас энэ үг хэлэх далимдаа ийм горимын санал гаргаж байна. Эх үүсвэртэй нь тэр хэсгээс хасаад энэ хэсгийг оруулъя. Ерөөсөө ийм л заалт орохгүй бол цоо шинээр одоо эх үүсвэргүй юм нэмж орох хэцүү болно шүү. Энийг бид дэмжээд явууллаа ч гэсэн Төсвийн хороон дээрээ очоод унах ийм байдалд орох вий гэдгээ бас энэ Байнгын хороод хэлэлцүүлэг явуулах үедээ бас анхаарвал сайн байна.


Ө.Энхтүвшин: -Миний сонссоноор тэр юун дээр зарчмын том зөрөөтэй юмнууд бол байхгүй байгаа юм шиг сонссон. Тийм учраас зүгээр тэр бүлгээрээ явчихвал яасан юм.


Д.Лүндээжанцан: -Тийм байна. За тэгвэл тэрүүгээрээ явчихъя, за тэгье.


Н.Энхболд: -Одоо бид нар хурал дээрээ тэр Их Хурлын чадавхийг нэмэгдүүлэхтэй холбоотой ийм санал гарсан гэж үзээд тэрийгээ эндээ ерөнхий оруулчихаад, тоогоо бол … бүлгүүд ажлын хэсэг ярьсны дараа, за энэ бол Байнгын хороогоор яригдчихсан асуудал гээд тавиад тэгээд явчихъя.


Ө.Энхтүвшин: -Тэрийгээ санал дээрээ ярьчихъя. Тэгэх үү. Ингээд хэлэлцэх асуудлаа батлах уу? За баталъя. 100.0 хувийн саналаар баталлаа.  Ингээд хоёр дахь хэлэлцүүлэг хийх гэж байна.


Байнгын хорооны хуралд  Засгийн газраас байгуулагдсан ажлын хэсгийн бүрэлдэхүүн оролцож байна. Монгол Улсын Сангийн сайд Баярцогт, Сангийн яамны Төрийн нарийн бичгийн дарга Баттөр, мөн яамны Төсвийн бодлогын газрын дарга Батжаргал, яамны Орлогын хэлтсийн дарга Ганбат, Зарлагын хэлтсийн дарга Нямаа, Төсвийн хөрөнгө оруулалтын хэлтсийн дарга Батгэрэл, Нэгдсэн төсвийн хэлтсийн дарга Нарангэрэл, Хууль зүйн газрын дарга Ганбат, мэргэжилтэн Батчимэг нар ажлын хэсгээс орж байна. 

Түүнчлэн УИХ-ын харьяаллын төсвийн ерөнхийлөн захирагч нар оролцож байна. Ерөнхийлөгчийн тамгын газраас ирээгүй байна. УИХ-ын Тамгын газраас хэн байна. Үндсэн хуулийн цэцээс Цэцийн дэд дарга Жанцан ирж явна лээ. Үндэсний аюулгүй байдлын зөвлөлөөс ажлын албаны дарга Хурц байна. Төрийн албаны зөвлөлөөс Төрийн албаны зөвлөлийн дарга Зүмбэрэллхам, ажлын албаны дарга Самбаллхүндэв байна. Төр, засгийн үйлчилгээ аж ахуйг эрхлэх газраас Лосол дарга байна уу. Онцгой байдлын ерөнхий газрын дарга Амгаланбаяр ирсэн байна. Мэргэжлийн хяналтын газраас Содбаатар дарга ирсэн байна. Үндэсний олон нийтийн радио, телевизээс Наранбаатар дарга сая ирж яваа гэдгийг хэлсэн, мөн зөвлөлийн гишүүд Ганболд сая бас мэдэгдсэн байгаа. Өөр тэнд нэр дурдаагүй Сонгуулийн ерөнхий хорооноос Лувсанжав дарга ирсэн байна. 


Би өөр нэр дурдаагүй ерөнхий менежер болон Төсвийн ерөнхийлөн захирагч нар байна уу. Ийм бүрэлдэхүүнтэй өнөөдрийн хуралд оролцож байна. Ингээд 2010 оны төсвийн тухай Монгол Улсыг хөгжүүлэх сангийн төсвийн тухай, Нийгмийн даатгалын сангийн 2010 оны төсвийн тухай хуулиудын төслөө хэлэлцэж эхэлье.


Энэ асуудалтай холбогдуулж ажлын хэсгээс Баярцогт сайдаас тусгайлан хуралд хэлэх, хийх танилцуулга байна уу?


С.Баярцогт: -Төрийн байгуулалтын байнгын хорооны дарга, эрхэм гишүүд ээ, 


Би Төрийн байгуулалтын байнгын хороонд хамаарагддаг байгууллагуудын төсөвтэй холбоотой зүйлүүдийг бас та бүхэнд товчхон мэдээлчихье.


Монгол Улсын Ерөнхийлөгчийн Тамгын газрын урсгал төсвийн багцийн хэмжээ 2010 онд 1.9 тэрбумаар төлөвлөгдсөн. 2009 оны тодотгосон төсвөөс 432.1 сая төгрөгөөр нэмэгдсэн байгаа. Монгол Улсын Ерөнхийлөгчийн гадаад томилолтын зардлыг өмнөх оныхоос 167.3 тэрбум төгрөгөөр нэмэгдүүлсэн. Хөтөлбөрийг хэрэгжүүлэх арга хэмжээ нь 134 тэрбум төгрөгийг нэмэгдүүлж төлөвлөсөн байгаа.


Ерөнхий сайдын урсгал төсвийн хувьд 18.1 тэрбум төгрөгөөр төлөвлөсөн. 2009 оныхоос 2.7 тэрбум төгрөгөөр нэмэгдсэн байгаа. Гол юмнууд нь энэ бүртгэлийн мэдээллийн нэгдсэн тогтолцоог бүрдүүлэх, Засгийн газрын мэдээллийн нэгдсэн урсгал, төрийн цахим ой санамжийг бий болгох, цахим засаглалыг хэрэгжүүлэх талаар үндэсний дата төвийн урсгал зардал 1.6 тэрбум төгрөгийг төлөвлөж оруулж байгаа. Үндсэн хуулийн цэцийн төсвийн урсгал зардал 2009 оныхоос 75.3 сая төгрөгөөр нэмэгдсэн байгаа. Дотоодын цэргийн албан хаагчдын 48 хүний бүрэлдэхүүнтэй болгон өргөтгөхөөр тооцож, 257.8 тэрбум төгрөг, энэ бол Алтанбулагийн чөлөөт бүсийн хамгаалалттай холбогдуулж гарч байгаа зардал. Шадар сайдын төсвийн багц дээр 1.4 тэрбум төгрөгөөр нэмэгдэж өссөн байгаа. 2009 оныхтой харьцуулах юм бол. 


Ерөнхий прокурорын хувьд урсгал зардлыг 12.4 хувиар буюу 712 сая төгрөгөөр нэмэгдүүлж, 6.4 тэрбум төгрөг болгосон. Түүн дээр шуудан холбооны зардлыг нь 44.7 тэрбум төгрөгөөр нэмэгдүүлсэн байгаа. Ингээд та бүхэн бүгдээрээ мэдэж байгаа. Төсвийн орлого, зарлага маань ДНБ-ний 5 хувийн алдагдалтай төсөв болж байгаа. Хэрвээ Монгол Улсыг хөгжүүлэх сангийн хуулийг энэ төсвийн хэлэлцүүлэг батлахаас өмнө батлагдах юм бол төсвийн орлого талаас 116 тэрбум төгрөг гарна. Тэгэхээр төсвийн алдагдлын хэмжээ 1.2-оор нэмэгдэж байгаа. Энэ нь өөрөө дараагийн хүндрэлийг авчирна. Юу вэ гэхээр хэрвээ төсвийн алдагдал 5 хувиасаа хэтрэх юм бол Олон улсын валютын сантай зохицсон хөтөлбөр программаасаа гарна. Тэгэхээр зэрэг Олон улсын валютын сангаас хөтөлбөртэй холбогдуулж санхүүжилт хийх ёстой 92 тэрбум төгрөг санхүүжигдэхээ болино. Энэ бол ДНБ-ний 1.1 хувьтай тэнцэх ийм хүндрэлүүд байгаа.


Тэгэхээр энэ бүгдийг бодож тооцсон байгаа гэдгийг хэлмээр байна. Баярлалаа.


Ө.Энхтүвшин: -Ингээд Сангийн сайдаас ерөнхий төсвийн байдлын талаар танилцууллаа. Гол нь одоо зардлыг нэмэхээр бол орлогынхоо тэрийг одоо юунаас гаргах вэ гэдэг тэр орлогыг нэмэгдүүлэх эх үүсвэрээ давхар тооцож хэлээрэй гэсэн юмыг л гол нь хэлээд байна л даа. Ингээд асуулт асууя. Асуулттай гишүүн байна уу. Энхбат гишүүн, Батбаяр гишүүн, Сүхбаатар гишүүн, Батсуурь гишүүн, Мөнх-Очир гишүүн байна. За Энхбат гишүүн.


Д.Энхбат: -Баярцогт сайдын товчхон танилцуулгаас нэг зүйл ажиглагдлаа. Бүх төсвүүд дандаа өссөн байна. Яг төсвийн зардал нь буурсан тийм байгууллага бий юу нэгдүгээр асуулт энэ. Хоёр дахь нь хаврын чуулган дээр бас нэг зүйл Сангийн сайдад Их Хурлын гишүүд даалгавар өгөөд байсан санах юм. Энэ оны төсвийг хэлэлцэх явцад бүтцийн өөрчлөлтийн асуудлыг давхар оруулж ирэхгүй бол зөвхөн урсгал зардлыг танах замаар энэ өөрчлөлтийг хийж чадахгүй ээ, энэ чинь тасралтгүй тэлээд байна. Зүйрлэж хэлбэл 40 размерын гутал өмсдөг хүнийг 39-ийг өмсүүлж болно л доо түр зууртаа. Тэгээд буцаад л 40, 41 рүүгээ орно гэдэг шиг энэ төсвийг бүтцийн өөрчлөлт хийхгүй бол ерөөсөө энд зүгээр л нөхөөс тавиад, 10, 20 хувиар бас. Тэгэхээр Сангийн яамнаас бүтцийн өөрчлөлтийнх нь тал дээр ямар шинэ элементүүд орж ирэв ээ гэсэн ийм хоёр асуулт байна даа.


Ө.Энхтүвшин: -За асуултанд хариулъя.


С.Баярцогт: -Ер нь бол 2009 оны 2 удаагийн тодотгол 9 оны төсөв бол хямралын жил байсан учраас бид нар өнгөрсөн жилийн хугацаанд нэг жинхэнэ төсөв, 3 тодотгол хийсэн байгаа юм. Энэ 4 төсөв бол дөрвүүлээ дандаа багасгасан, хамгийн сүүлийнх дээр бол зөвхөн Монгол Улсыг хөгжүүлэх сан дээр нэмэгдэл гарсан байгаа. Тийм учраас яг байгаа бүтэц, орон тооныхоо хувьд бол урсгал зардал болон хөрөнгө оруулалт эрс багассан ийм төсөв болсон. Энэ жилийн хувьд бид нар 2009 оны анхны төлөвлөж байсан хэмжээнд нь бүгдийг нь аваачиж сэргээсэн. Тийм учраас төсвийн ерөнхийлөн захирагч болгон дээр хөрөнгө оруулалт ч бай, урсгал зардал ч бай нэмэгдсэн байдлаар харагдаж байгаа юм. 


Хоёрдугаар асуудлын хувьд бол маш чухал асуудлыг хөндөж байна. Бүтцийн өөрчлөлтийн асуудлыг 3 сарын төсвийн тодотголыг хэлэлцэхэд 5 заалттай үүрэг өгсөн Засгийн газарт. Энэ дээр байгаа 2 том асуудлын нэг нь энэ Засгийн газрын бүтцийг эргэж хараа, зарчмын арга хэмжээ аваа, багасгаа гэсэн ийм даалгавар ирсэн. Нөгөөдөх нь болохоор нийгмийн халамжаа багасгах асуудлыг бас санал санаачилга гаргаж оруулж ирээ гэсэн. Энэ 2 дээр хоёулаа манай засаг захиргааных нь бүтэц дээр Энхболд шадар сайдаар ахлуулсан ажлын хэсэг ажилласан. Нийгмийн хамгааллынх дээр нь Тэргүүн шадар сайдаар ахлуулсан ажлын хэсэг ажилласан байгаа. Алтанхуяг сайдаар ахлуулсан.


Энэ асуудлыг Засгийн газар дээр ярилцсан. Тэгээд энэ хямралын, ер нь бол засаг захиргааны бүтцийн асуудал дээр Засгийн газрын бүтэц, бүрэлдэхүүний асуудал дээр эргэж харахад орон тооны цомхтголын асуудал яригдаж байгаа. Тэгэхээр энэ хямралтай жил орон тооны цомхтголын асуудлыг шийдэх нь зөв үү, буруу юу гэдгээс асуудал маш хурцаар яригдсан. Тэгэхээр маш олон хүн ажилгүй болох нээ. Тэгээд энийгээ дагаад олон айлын өрхөд шууд нөлөөлөл үзүүлж байна. Тийм учраас энэ удаадаа энэ асуудлыг ярихаа больё гэдэг асуудлыг Засгийн газар дээр танилцуулсан юм. Тэрний дагуу энэ төсөв орж ирсэн. Тийм учраас орон тооны хувьд тодорхой хэмжээний өөрчлөлт орж ирээгүй.


Хоёрдугаар асуудлын хувьд энэ асуудлаа тавьсан. Хэлэлцүүлгийн явцад 12 сарын 1-ний дотор бид нар хуулийг нь өргөн барина. Энэ намрын чуулгандаа багтааж бид нар нийгмийн хамгааллын өөрчлөлттэй холбогдолтой бүх хуулиа батална. Тэрний дараагаар магадгүй тодотгол хийж, реформын асуудлуудаа ярих байх аа. Ер нь бол төрийн албан хаагчдын орон тоо байнга өссөн ийм дүн байгаа. Тэгэхээр бид нар энэ механизмаа төрийн үйлчилгээг яг орон нутагт, иргэдэд хүргэх асуудал нь зөв зүйтэй байна уу, үгүй юу гэдгээ, давхардал байна уу, үгүй юу гэдгээ л эргэж харах ийм шаардлага заавал зайлшгүй байгаа гэдэгтэй санал нэг байгаа. Баярлалаа.


Ө.Энхтүвшин: -Батбаяр гишүүн.


Ц.Батбаяр: -Хэд хэдэн зүйл байна л даа. Нэгдүгээрт нь энэ төсвийн орлогыг нэмэгдүүлэх еще ямар боломж байна вэ? Үндсэндээ зарлага нэмэгдэх маш их хэмжээгээр нэмэгдэх нөхцөл гарчихаад байна шүү дээ. Хоёрдугаарт нь, энэ онцгой байдлын хөрөнгө оруулалтанд энэ жил ер нь ямархуу юм шинэчлэгдэж орж ирж байна вэ. Бид жилийн жилд л одоо гамшиг болохоор онцгой байдал гэдэг. Энэ зуны Баянзүрх дүүрэг, Хан-Уул дүүрэгт болсон үерийн үед үндсэндээ хэдэн онцгой байдлын ажилтнууд, гар хоосон ямар ч тэрэг техник байхгүй тийм л юмтай одоо үзээд байгаа шүү дээ. Яг тэр үед нь баахан орилж орилчихоод одоо болохоор тэгээд төсөв хэлэлцээд ороод ирэхээр нэг ч тодорхой асуултууд орж ирэхгүй байна гэсэн би тийм юм хараад байгаа юм л даа. 


Тэгэхээр энэ дээр ер нь одоо төр бодлого гаргах уу, гаргахгүй юу. Эсвэл зүгээр цас орохоор худлаа хий орилдог тэрэн шиг тийм л гал унтраах байдлаар яваад байх юм уу, энэ дээр нөгөө төр зоригтой шийдвэр гаргах ёстой, өчнөөн олон хүмүүсийн амь нас үрэгдэж байгаа, энэ чиглэлээр одоо ямар бодол санаа Сангийн яам боловсруулж орж ирж байгаа вэ гэдгийг асуумаар байна. Хоёрдугаарт энэ Үндэсний аудитын газраас энэ орлогын талаас бас 28 тэрбум төгрөг нэмэгдүүлэх  боломжтой юмаа гэсэн ийм санал орж ирсэн байна лээ. Төсвийн хяналтын дэд хороон дээр хаяглаад бид нарт өгсөн байсан. Энэнтэй уулзаад байхад энэ чиглэлээс тодорхой хэмжээний хөрөнгүүдийг гаргах нөхцөл гараад байна л даа. Тэгэхээр би бас орон тоог хэмнэх тал дээр бас эртээд ч гэсэн ярьж байсан. Энэ ер нь төрийн байгуулалтынхаа шинэтгэлийг хийхгүй юм уу, орон нутгуудийнхаа энэ шинэтгэлийг хийхгүй юм уу. Энэнээс чинь маш их мөнгө төгрөг хэмнэх боломж байна шүү дээ. Аймгийн төвүүдтэй ойрхон 25 км дотор байгаа сум гэхэд л 30, 40-өөд сум байна гэж байгаа юм. Энэний юмыг энэ 2 Засгийн газар, хамтарсан Засгийн газар байгаа түвшинд энийгээ шийдэх ямар бодол санаа байгаа вэ, энэ тал дээр бас манай Долгор сайд хариулж өгөөч ээ. Тэгвэл энэнээс нэлээн хэмнэлтүүд гарах, тэгээд тэр хэмжээгээрээ ч гэсэн үргүй зардал багасмаар юм шиг ийм юм санагдаад байгаа юм гэдэг дээр.


Нөгөө тал дээр бас энэ Олон нийтийн радио, телевизийн сүлжээ харьяалал дотор радио сүлжээний газар гэж байдаг. Энэ бол манай Улаанбаатар хот, хөдөө орон нутгуудад юу цацдаг. Тэгэхээр энэний төсөвтэй холбогдолтой асуудлуудыг улсууд яриад яваад байдаг юм. Тэгэхээр энийг одоо ялгаж салгаж ингэж өгөх боломж нөхцөлүүд нь юу байдаг юм бэ. Энийг бас тодруулчихъя гэсэн юм.


Ө.Энхтүвшин: -3 асуулт байна.


С.Баярцогт: -Энэ удаагийн орж ирж байгаа төсвийн орлого 2.3 их наяд төгрөг байгаа. Энэ маань бол манай хамгийн өндөр өсөлттэй жилийн орлогоос давж байгаа. Өөрөөр хэлбэл бид нар хамгийн бололцоотой хэмжээнд нь орлогоо шахаж орж ирсэн. Аудитын газраас тодорхой хэмжээний саналууд өгсөн. Тэгээд энэ саналуудыг нь бид нар судалж байгаа. Боломж нь байвал тодорхой хэмжээний орлогууд нэмэгдэх бололцоотой. Одоо жишээ нь Монгол банкны ашгаас 5 тэрбумыг ав гэсэн санал байгаа. Монгол банк бол төсвийг бүрдүүлж байгаа явцад бол банкнуудын байдал одоо хүнд байгаа, бид нар олон арга хэмжээ авч байгаа, манайх энэ жил төсөвт мөнгө өгч чадахгүй ээ гэсэн бичиг бас ирүүлчихсэн. Ингээд л байгууллага байгууллагын хооронд ийм эсрэг тэсрэг саналууд байгаа. Энийг би та бүхэнд танилцуулна.


Бид орлогыг хангалттай шахсан байгаа. 2.3-т тулгасан. Тэгээд манай ер нь төсвийн хувьд бол уул уурхайгаасаа хамааралтай, тэр тусмаа одоо хоёр металиас маш их хамаардаг. Яагаад гэвэл манай төсвийн үндсэн бүрэлдэхүүн хэсэг чинь нөгөө 68 хувийн татвартай холбогдоод, Монгол Улсыг хөгжүүлэх сангаас болоод хөдлөөд байдаг учраас энэ дээр байгаа зэсийн үнэ, алтны үнэ хоёрын хэдэн төгрөгөөр авснаас болоод төсөв дээр төсвийн нийт төсөв, улсын төсөв биш нийт төсөв нь өөрөө маш их хэмжээгээр хөдөлчихдөг. Тийм учраас зэсийн үнийг 5185-аар авсан энэ жил, алтны үнийг 900-гаар авсан байгаа. Ер нь бол хангалттай хэмжээнд шахсан гэсэн үг. 


Онцгой байдлын газрын хувьд бол 1.5 тэрбум төгрөгний хөрөнгө оруулалт тавьсан байгаа энэ жил. Ер нь өнгөрсөн жилийн хугацаанд бид нар нөөцөд 9 тэрбум төгрөг батлуулсан. Явцдаа бол энэ нөөцөөс гаргаж байгаа мөнгөний хэмжээ нэмэгдсэн. Тэр битгий хэл эрсдлийн сангийн 6 аравны тэрбум төгрөгийг хүртэл бол бид нар гаргаж зарцуулж байгаа. Энэ бүх зарцуулалтаа бид нар энэ Онцгой байдлын газрын тавьсан дийлэнх асуудлыг шийдвэрлэсэн байгаа. Өөрөөр хэлбэл хэдийгээр төсөв дотроо Онцгой байдлын газрын асуудлыг шийдвэрлэхэд хөрөнгө харьцангуй бага туссан юм шиг боловч нөөц болон эрсдлийн сангийн мөнгөний дийлэнх хувь нь энд зарцуулагдсан гэдгийг бас хэлэх ёстой гэж бодож байна. Баярлалаа.


Ө.Энхтүвшин: -Долгор сайд.


Б.Долгор: -Энэ төрийн байгууллагуудын орон тоог хэмнэхтэй холбоотой асуулт бас гараад байна л даа. Тэгэхээр түрүүн Баярцогт сайд хэллээ. Гэхдээ энэ Засгийн газар дээр ямар ч байсан ажлын хэсгээс асуудлуудыг танилцуулсан юм. Жишээлбэл төрийн байгууллагуудын орон тоог тодорхой хэмжээгээр бууруулах, жишээлэх юм бол удирдах ажилтны орон тоог 5 хувь, гүйцэтгэх ажилтны орон тоог 4 хувь, үйлчилгээний ажилтны орон тоог 2 хувь гээд ийм санал гаргасан юм. Гэвч одоо орон тоо бууруулна гэдэг бол одоо бас хүмүүсийг ажилгүй болгох, тэгээд амьдрал ахуйд нь бас ноцтой нөлөөлөх ийм байдал үүсэх учраас ялангуяа ийм хямралтай үед ийм арга хэмжээ авах нь зохимжгүй юмаа гэдэг үүднээс Засгийн газар дээр энэ асуудлыг дэмжээгүй, энэ асуудлыг харин бүлгүүдэд танилцуулах замаар хэрвээ одоо бүлэг дэмжих юм бол одоо бас хийх бололцоо байж болох юмаа гэдэг үүднээс нь энэ асуудлыг төсөвт суулгаж оруулаагүй ээ.


Харин өөрөөр бол эмнэлгийн түргэн тусламж, гал команд, цагдаагийн байгууллагаас бусад байгууллагын тээвэр, шатахууны зардлыг 30 хувиар бууруулж, төсвийн байгууллагын эд хогшил худалдан авах зардлыг 10 хувиар бууруулсан ийм саналыг дэмжиж төсөвт тусгасан юм. Төрийн албаны шинэчлэлтэй холбоотой асуудал дээр саяхан хэдийгээр батлагдсан энэ төрийн албаны хууль байгаа ч гэсэн УИХ-аас ч өгсөн үүрэг байгаа. Тэгэхээр энэ Төрийн албаны хуулиудад шинэчлэл хийх ажлын хэсэг ажиллаад, ажлаа дуусч байна л даа. Тэгээд энэ хүрээн дотор ялангуяа төрийн үйлчилгээний албан хаагчийн үүргийг ер нь төрийн албанаасаа шилжүүлэх замаар энэ асуудлыг бас шийдвэрлэх ийм боломжтой гэсэн ийм дүгнэлт гарч байгаа. Энэ хүрээн дотор бас төрийн бус байгууллага, хувийн хэвшлээр төрийн үүргийг гүйцэтгүүлэх ийм чиглэлийн ажлууд, мөн үйлчилгээг бол төрийн албан хаагчийн статустайгаар биш шийдвэрлэх ийм боломжууд бүрдэх ёстой гэж ингэж бас үзэж байгаа.


Засаг захиргааны шинэчлэлтэй холбоотой асуудал дээр бол бүсчилсэн бодлогын хүрээн дотор одоо яг хийгдэж байгаа ажил  шат дараатай хийгдэх ёстой энэ ажлууд дотроос бүлэг суурингийн тогтолцоог тогтоох тухай энэ асуудал байгаа. Энэ асуудал бас боловсрогдчихоод одоо сайдуудаас санал авах хүрээнд явж байна. Энэ хүрээн дотор бол ялангуяа таны одоо асуусан тэр аймгийн төвд ойрхон сум, хоорондоо ойрхон ийм сумдуудыг бас нэгтгэх ийм асуудал маань тусгагдаад явж байгаа. Энэ нь бас нэлээн тийм хүндрэлтэй асуудал байдгийг та бас сайн мэдэж байгаа байх. Энэ нь ямар ч байсан бид энэ асуудлыг шийдвэрлэх  хүрээндээ, гэхдээ бас хууль эрх зүйн бас өөрчлөлтийн хүрээнд асуудал маань шийдэгдэх ийм учиртай болж байгаа учраас нэлээн бэрхшээл бол байгаа. Гэхдээ энэ асуудлыг ойрын хугацаанд шийдвэрлэнэ гэсэн ийм байдалтай байж байгаа.


Ц.Батбаяр: -Би тодруулчих уу? Баярцогт сайд аа, би түрүүн онцгой байдлын хөрөнгө оруулалтын асуудлыг хэлсэн шүү дээ. Сая тэгэхэд л нөгөө сангаас 6.4 тэрбум төгрөг гаргаж байгаа шүү дээ. Тэр чинь ний нуугүй ярихад энэ одоо амны хаалт, эм тариа гээд яваад очиж байгаа шүү дээ. Яг хөрөнгө оруулалтын юмыг бол тэр байгууллагад байхгүй байна шүү дээ. Та энэ зун болсон тэр үерийн юугаар таныг нэг аваачих юмсан гэж аягүй олон бодож байсан байхгүй юу. Хүн амьдрал дээрээ тулж байж, би энэ салбарт ажиллаж байсны хувьд жаргал зовлон байдаг байхгүй юу. Тэгээд нөгөө цэргийн ангиас авдаг, цэргийн ангийн нөгөө машин механизм 100-д 100 литр бензин хэрэглэдэг тийм л тоног төхөөрөмж байгаа байхгүй юу. Тэгэхээр энэ дээр үнэхээр одоо дэлхийн улс  орон хамгийн түрүүнд онцгой байдлаа харж үздэг юм байна лээ. Тэгэхээр энэ дээр бас таны хэлээд байгаа тэр урд талд нь өчнөөн төчнөөн мөнгө гаргачихсан л гэж, эд нар чинь дандаа үйл ажиллагааны зардал болчихоод яваад байгаа байхгүй юу.


Хөрөнгө оруулалтын үнэхээр бодитой техникийн зардлын асуудлыг би яриад байгаа юм шүү дээ.


Ө.Энхтүвшин: -За хөрөнгө оруулалтын зардал.


С.Баярцогт: -Би Батбаяр гишүүний асуултанд хариулъя. Би дахиад гишүүдэд хэлэхгүй бол нэг зүйл дээр бид нар ерөнхийдөө жаахан буруу ойлголттой яваад байгаа юм. Засгийн газар бол кабинетын зарчмаар ажиллаж байгаа. Тэгээд сайд нар манай төсөв бол ийм, Сангийн яаман дээр очиж хасагдсан гэдэг тийм ойлголт байхгүй ээ. Бүгдээрээ Засгийн газар дээрээ ярьж байгаад нэгтгэж орж ирсэн. Засгийн газар энэ дээрээ нэгдсэн байр суурьтай байгаа. Одоо нийт оруулж ирж байгаа хөрөнгө бол 2.3 их наядын орлоготой, 2.6 их наядын зарлагатай, 358 тэрбум төгрөгний алдагдалтай, 450 тэрбум төгрөгний хөрөнгө оруулалттай ийм төсөв байгаа. Тэгэхээр Төсвийн хүрээний мэдэгдэл хавар баталсан. Энэ төсвийн хүрээний мэдэгдлийн дагуу бид нар Төсвийн ерөнхийлөн захирагч болгон тодорхой хэмжээний зардлын хязгаар баталж өгсөн байгаа. Энэ зардлын хязгаар дотор нь л бид нар шийдэж байгаа.


Онцгой байдлын газрын хувьд бол 1.5 тэрбум төгрөгний хөрөнгө оруулалт энэ жил тавьсан байгаа 2010 оны хувьд. Баярлалаа.


Ө.Энхтүвшин: -Сүхбаатар гишүүн.


Ж.Сүхбаатар: -Би Төрийн байгуулалтын байнгын хороон дээр асуудлыг ярих юм бол орон нутгийн засаг захиргааны бие даасан байдал гэдэг юм уу, төрийн албаны эдийн засгийн баталгааг бүрдүүлэхтэй холбоотой олон асуудлуудыг ярьж болно. Тэгэхдээ би энд тодруулж хэдэн зүйл асуух гэж байгаа юм. Саяхан УИХ-ын нэр бүхий 6 гишүүн АНУ-д Конгрессын шугамаар ажилласан. Энэ явж байх үедээ бид нар бас тэнд байгаа монголчуудтай уулзалт хийсэн. Ерөнхий сайд байсан Баяр даргын Харьд байгаа монголчуудад хандаж бичсэн захидал нэлээн олон хүний сэтгэлийг хөдөлгөсөн байдаг юм байна лээ. Тэгээд энэ хилийн чанадад байгаа Монголчуудын эрх ашгийг хамгаалах талаар Монгол Улсын Засгийн газар их анхаарч, одоо орон тооны бус зөвлөл байгуулсан байна, бас сан байгуулж байгаа юм байна. Тэгэхээр бид нарыг бас анхаарч үзээч ээ, бид нар чинь бас Монгол улсынхаа эдийн засагт хувь нэмрээ оруулж байгаа, үр хүүхдээ бас нэг монгол ёс заншилтай, монгол хэлтэй болгох юмсан гээд ажиллаж байгаа юмаа гээд ингээд Вашингтонд монгол сургууль ажиллаж байна.


Тэгээд хэлж байгаа зүйл бол сая бид хэдийг эндээс явах гэж байхад яасан бэ гэхэд тэр улсууд монгол хэлний сурах бичгийг бид нараар дайлгаж байгаа байхгүй юу. Одоо нөгөө үнэгүй, ингээд чемодандаа хийгээд аваад явчихаач гэж. Ерөөсөө ямар нэгэн дэмжлэг байдаггүй юм байна. Яг энэ байдал Солонгост бас байдаг юм байна. Тэгэхээр энэ би Сангийн яам, Засгийн газрын Хэрэг эрхлэх газрын хоёулангаас нь асуух гэж байгаа нь хилийн чанадад байгаа Монгол улсын иргэдэд туслах санд энэ онд 173.2 сая төгрөг тавьсан байна. Гэхдээ энэ оных нь задаргааг аваад үзэх юм бол нас барсан иргэдийнх нь чандарыг авчирах, ял эдэлж байгаа иргэдийгээ эх оронд нь авчирах зардалд зориулж гэх мэтээр ийм төрлүүдийн чиглэлээр одоо энэ онд хэдэн цаас зарагдаж байгаа юм байна. 


Тэгэхээр ирэх жилийн энэ 2010 оны төсөвт чинь энд бас нөгөө хилийн чанадад байгаа Монгол Улсын иргэдийн хуулийн, иргэн хуулийн этгээдийн эрх ашгийг хамгаалах асуудал эрхэлсэн орон тооны бус зөвлөлийн ажлын албаны төсөв дээр 76.6 саяыг тавьсан, тусгасан байна л даа. Тэгэхээр энэ Монголчуудын эрх ашгийг хамгаална гэдэг бол  дан ганц зөрчигдсөн эрхийг нь биш тэнд өсч торниж хүмүүжиж байгаа монгол хүүхдүүдийн эрх ашгийг хамгаалах чиглэлээр ялангуяа боловсролынх нь чиглэлээр нь дэмжлэг үзүүлэх чиглэлээр Засгийн газрын Хэрэг эрхлэх газрын даргын энэ орон тооны бус зөвлөлийн ажлын албаны төсөв дээр байна уу, эсвэл хилийн чанадад байгаа Монгол Улсын иргэдэд туслах сан дээр байна уу 20-30 сая төгрөг нэмэгдүүлэх бололцоо, эх үүсвэр юу байна вэ. Би энэ саналыг одоо Төрийн байгуулалтын байнгын хороон дээр  хураалгах саналтай байгаа юм. Тэгээд энэ дээр тодруулж хэлж өгөөч ээ, бид нар бас энэ чиглэлээр, ирэх жилээс эхлээд бас шинэ бодлого гаргаж хэрэгжүүлэх юм бол гадаадад байгаа монголчууд маань их л баярлах юм байна нэгдүгээр асуудал.


Хоёрдугаар асуудал бол яахав ер нь манай Их Хурлаас байгуулагддаг байгууллагууд бие даасан байгууллагууд Засгийн газраас бие даасан хараат улс байх ёстой ийм байгууллагууд байдаг. Бусад байгууллагуудтай харьцуулах юм бол нэг их шоовдорлогдоод байдаггүй юмаа гэхэд төсвөөрөө Засгийн газрын байгууллагуудаас нэг их тийм давсан тийм хэмжээний зарлага гаргадаг юм уу орлого нэг их сүрхий олчихдог ийм байгууллагууд бол бишээ. Тэгэхээр эд нар бие даасан байдлын асуудлуудыг УИХ-ын зарим гишүүд нийлээд, хамтраад бие даасан байдлыг ер нь 10 онд шинэ байдалд оруулъя гэж ярьж байсан. Төсвийн хэлэлцүүлэг таарчихаж. Тэгэхээр би энэ дээр гишүүддээ хандаж хэлэх гэж байгаа нь бол одоо бид зардлыг нь нэмж өгч чадахгүй юм чинь байгаа орж ирсэн энэ төсөв, зардлаар нь энэ байгууллагуудынхаа юмыг батлаад өгчихвөл яасан юм бэ гэж хүсэх гэж байгаа юм.


Тэгэхдээ энэ завсар Үндэсний олон нийтийн радио телевизийн нөхдүүд удаа дараа асуудал гаргаад байгаа учраас би энд төлөөлж ирсэн хүн байгаа бол энэ Үндэсний радио, телевизийн энэ зардал дээр нэмэгдүүлэх асуудал би тавиад байна гэж ойлгосон өмнө нь. Тэгээд энэ дотор яг ямар зайлшгүй шаардлага үүсчихээд байгаа юм бэ. Урд өмнө нь бид нарын энэ Их Хурал дээр яригдаж байсан асуудал бол ер нь энэ  радио, телевиз чинь 7, 8 тэрбум төгрөг зарчихаад, улсын төсвөөс авчихаад, ер нь юу хийж байна вэ гэдэг ийм шүүмжлэлтэй асуудал гарч байгаа шүү дээ. Тэгэхээр ирэх жил бол өвлийн олимп, гадаадад байгаа янз янзын ийм арга хэмжээ сурталчлахад гээд зардал хэрэгтэй гээд ингээд тусгасан байсан. Энэ дээрээ тодруулж өгөөч ээ гээд асуулт байна. 


Нөгөө нэг асуудал нь энэ Ерөнхийлөгчийн Тамгын газрын даргын багцад дээр иргэний танхим байгуулах гэж байгаа юм л даа. Тэгэхээр энийг одоо бас яг ямар хууль зүйн үндэслэлээр энэ иргэний танхим байгуулагдаж байна вэ, Монгол Улсын Их Хурал бол иргэний танхим байгуулах тухай ийм шийдвэр гаргаагүй, тэгэхээр ер нь зүгээр ингээд Ерөнхийлөгч маань ч гэдэг юм уу, аль нэгэн байгууллага маань ийм байгууллага хэлбэртэй ч гэдэг юм уу, ийм төсвөөс санхүүждэг ийм нэгжүүдийг өөрсдөө байгуулчихаад, Сангийн яамтай зөвшилцөөд ороод ирж байгаа асуудал байна уу, үгүй юу. Би энэ иргэний танхимын задаргааг үзэхээр олон нийтэд нээлттэй байдаг энэ Оросын Общественная палата             гэсэнтэй адилхан ийм маягийн танхим байгуулж, парламентын хажууд ажиллах гээд байгаа ч юм шиг, Ерөнхийлөгчийн хажууд ажиллах гээд байгаа ч юм шиг ийм байгууллага байгуулж байгаа нь статусын хувьд ойлгогдохгүй байна. Зүгээр тэрэн дотор бичигдсэн зүйлүүд нь бас зөв зүйтэй, ялангуяа манай парламенттай санаа оноо болохуйц ийм иргэдийн дуу хоолойг сонсдог ийм механизм бүрдүүлэх гэж оролдож байгааг ойлгож байна.


Тэгэхээр энийг одоо Сангийн сайд тодруулж өгөөч. Иргэний танхим байгуулна гээд ингээд байгууллага байгуулчихаад. Ийм асуудлууд байна.


Ө.Энхтүвшин: -Асуултанд хариулъя.


С.Баярцогт: -Би гишүүдэд ерөнхий утгаар нь хэлье. Төсөв маань 5 хувийн алдагдалтай ингээд базагдаад ороод ирчихсэн байгаа. 358 тэрбум төгрөг. Хүний хөгжлийн сан байгуулагдах юм бол 116 тэрбум төгрөг орлого талаас нь тэр сан руу шилжинэ. Тэгээд төсвийн алдагдал 6.1 хувьд хүрнэ. Хэрвээ төсвийн алдагдал 6.1 хувьд хүрээд, 6.2 хувьд хүрээд алдагдалтай болох юм бол Олон улсын валютын сантай тохирсон хөтөлбөр бол зогсоно. Тэгэх юм бол бидний тооцож байгаагаар 92 тэрбум төгрөгний санхүүжилт бас байхгүй болно. Ингээд нийт төсвийн алдагдал 7.8 хувьд хүрнэ. Ийм төсвийн тухай ярьж байгаа бид нар. Тийм учраас ямар нэгэн байдлаар төсвийн урсгал ба хөрөнгө оруулалтын зардлыг нэмэгдүүлнэ гэдэг санал ярих юм бол тодорхой хөрөнгө оруулалтын юм уу урсгал зардлыг хэмнээд, болиулаад, одоо тэрийг нэмэгдүүлье гэж ярих хэрэгтэй.


Өөрөөр хэлбэл бидний жийх хөнжлийн хэмжээ хязгаартай гэдгээр л ингэж ойлгож, ярих хэрэгтэй. Тийм учраас тэр санг болиод, тэр үйл ажиллагааг болиод, эсвэл тэр хөрөнгө оруулалтыг болиод энийг нэмье гэдэг ийм зарчмаар явах нь зүйтэй гэсэн ийм саналыг хэлмээр байна. Ерөнхий санал. 


Ерөнхийлөгчийн тамгын газрын хувьд бид нар институцийн талаас нь болон хууль эрх зүйн талаас нь ерөөсөө асуудалд хандаагүй ээ. Асуудал бол манайх ийм ажиллагаа явуулах гэж байгаа учраас тодорхой хэмжээний өрөө тасалгаануудыг засвар хийх шаардлагатай, хөрөнгө оруулалт хийх шаардлагатай, тэр мөнгийг нь л бид нар гаргаж өгсөн. Тэрэн дээр бол Сангийн яаман дээр Ерөнхийлөгчийн явуулах гэж байгаа үйл ажиллагаа, хөтөлбөрийн талаас нь бид нар ярьж хэлэлцээгүй гэдгийг хэлмээр байна. Баярлалаа.


Б.Долгор: -Хилийн чанадад байгаа монголчуудтай хамтран ажиллах зөвлөл болон түүний ажлын алба ингээд шинээр байгуулагдаж ажиллаж байгаа. Энэ байгууллагын ажиллагаанд бас нэлээн хөрөнгө санхүүжилт шаардлагатай байгаа л даа яахав тэгээд тодорхой хэмжээний мөнгө тавьсан байгаа. Ер нь бол энэ үнэхээр хэрэгтэй уг нь газар юм байна лээ. Тэгээд ялангуяа энэ ажлын алба, зөвлөл бол бас яг одоо гадаадад байгаа монголчуудын өөрийнхөө ар гэрт гуйвуулдаг, өгдөг тэр мөнгийг бас их зөв зүйлд зарцуулах, ялангуяа тодорхой хэмжээний тийм жижиг, дунд үйлдвэр, өрхийн аж ахуй ийм байгуулах чиглэлээр ажиллах чиглэлүүдийг гаргаад явж байгаа л даа. Ялангуяа одоо өрхийн тариалан ч гэдэг юм уу, нэг иймэрхүү  юмнууд их чухал юм байна лээ. Энэ дээр манай гадаадад байгаа монголчууд маш их санаачлагатай ажиллаж байгаа. Тэгээд энэ хүрээнд бол мэдээж санхүүжилт дутагдалтай байгаа. Хэрэвзээ одоо бас орлогын эх үүсвэр олох юм бол одоо Сүхбаатар гишүүний саналыг мэдээжийн хэрэг дэмжиж байна. Ийм хэмжээний хөрөнгө санхүүжилт өгвөл бас нэлээд хэмжээгээр бас хэрэгтэй л байгаа юм.


Яг тэр иргэдэд туслах сан нь болохоор зөвхөн саяны тэр төсөвт тусчихсан байгаа тэр чиглэлээр л мөнгийг зарцуулах ийм зориулалттай. Тийм учраас тэр санд биш энэ зөвлөл болон зөвлөлийн ажлын албанд яг одоо иргэдэд туслах тэр чиглэлээрээ ийм бас хөрөнгө санхүүжилт орж ирвэл илүү ашигтай болох юм.


Ө.Энхтүвшин: -Үндэсний олон нийтийн радио, телевизээс байна уу? Оюундарь захирал байна уу. За Оюундарь захирал сая энд асуугаад байна. Тэрэнд хариулах уу? Яг юунд хүсээд байгаа юм бэ гээд байна.


Ц.Оюундарь: -Баярлалаа. Яг Монголын үндэсний олон нийтийн радио, телевиз маань түрүү түрүүчийн жилүүдэд авч байсан орлогоосоо төсвийн дэмжлэг 2009 онд буурчихсан байгаа. Хэрвээ та бүхэн санаж байгаа бол арилжааны телевизүүдийн хууль, Зар сурталчилгааны тухай хууль батлагдахад ер нь төсвийн орлогыг бууруулахгүй гэсний үндсэн дээр зар сурталчилгааны орлогыг хасчихсан байгаа шүү дээ. Тэгээд тэр амлалтаа гүйцээхгүй ингээд жил болгон хасаад байгаа юм. 2009 онд гэхэд 7.3-аар хасчихаад, дараа нь тодотголоор дахиж хасаад, 6.9 тэрбумаар баталсан байгаа. Энэнээс бол ерөөсөө 53 хувь нь телевиз, радиог сансраар болон дахин дамжуулахаар дамжуулах зардалд явагддаг. Үлдсэн 3.3 тэрбум нь цалин болон нэвтрүүлэг бэлтгэх бусад бүх зардал, тэр байшингийн халаах бүх зардалд явдаг юм.


Тэгээд энэ жилийн хувьд яг бид нар хуучнаас нь бууруулахгүйгаар юу яагаад, дээрээс нь бид нар яг энэ олон нийтийн радио, телевизийн үед бол бас хүүхэд, залуучуудад хандсан томоохон хэмжээний уран бүтээлийг хийх, дээрээс нь гадаадын телевиз, радионуудтай нэлээн холбоо тогтоох, программ солилцох, тэгээд оюуны өмчийн эрхийг худалдан авдаг байх ийм ийм шаардлагууд байгаа юм. Тийм учраас төсвийн энэ урд урд нь баталж байсан энэ юугаа.


Ө.Энхтүвшин: -Одоо хэд байгааг хэд болгоё гэж байгаа юм яг тэгээд?


Б.Ундраа: -2009 онд Монголын үндэсний олон нийтийн радио, телевизийн татаас, урсгал татаасаар 3.3 тэрбум баталсан. 10 оны төсвөөр бас 3.3 тэрбум байгаа. Энэ нь байгууллагын зөвхөн цалингийн зардалд л одоо 2009 онд санхүүжүүлсэн, бусад байгууллагын гэрэл цахилгаан, бусад тогтмол зардлууд, уран бүтээлийн зардал, томилолтын зардал гээд бусад бүх зардлуудыг цалингаас бусад бүх зардлуудыг өөрийн үйл ажиллагааны орлогоор санхүүжүүлдэг байгаа. Өөрийн үйл ажиллагааны орлого гэдэгт болохоор манай.


Ө.Энхтүвшин: -Тэгэхээр яг хэдийг хэд болгоё гээд байгаа юм бэ.


Б.Ундраа: -Манай 2010 оны төсвийн саналаар болохоор 5 тэрбум 386 татаас санал ирүүлснийг 3.3 гээд таначихаад байгаа. Тэгээд Сангийн яамнаас ирүүлсэн зардлын хязгаараар бол 4.3 тэрбум төгрөг болохоор, энэ дамжуулалтын зардлыг хасаад манайд өгч байгаа татаас нь 4.3 болохоор байгаа.


Ө.Энхтүвшин: -Тэгээд 1 тэрбум юм уу, 2 тэрбум уу?


Б.Ундраа: -1 тэрбум.


Ө.Энхтүвшин: -Баярцогт сайд мэдэж байгаа тиймээ. Батсуурь гишүүн.


Ж.Батсуурь: -Баярлалаа. Тэгэхээр төсвийн төсөл Засгийн газрын хуралдаанаар хэлэлцээд өргөн барьснаас хойш бас нэлээд хугацаа өнгөрчихлөө. Энэ хугацаанд бас нөхцөл байдал өөрчлөгдөөд, өөрийн чинь ярьж байгаа тэр 2.3 их наяд төгрөгийн орлого тооцож оруулж ирлээ гэж ярьж байна шүү дээ. Үүнээс чинь бууруулах шаардлага зарим чиглэлээр гарчихаад байгаа юм биш үү. Хэрвээ тийм зүйл байгаа бол энэ ямар хэмжээний хөрөнгийг, ямар зүйл заалтаар бууруулах шаардлага байна, энэ үйлдвэрчнийхэн хөдөлмөрчдийн эрх ашиг гээд асуудал яриад байгаа. Өөрөөр хэлбэл нийгмийн даатгалын шимтгэлийг 5 хувиар нэмэгдүүлж тооцсоныг бас бууруулах тийм хэмжээний хуулийн өөрчлөлт хийж чадахгүй байдалд хүрч байх шиг байна гэж тооцож байна. 


Түүнээс гадна одоо энэ хүүхдийн мөнгөний асуудал дээр бас асуудалтай холбоотой орлого бууруулах гэх мэтчилэн ийм зүй ёсны шаардлагууд цаг хугацааны эрхээр гарч ирж байна уу гэсэн нэг асуудал байна. Хоёрдугаарт, аудитын газраас төсвийн өргөн барьсан төслийн багцад ирүүлсэн санал дээр тодорхой хэмжээний зарим зардал, өөрөөр хэлбэл орлого нэмэгдүүлэх нөөц бололцоо байна гэсэн асуудал ярьж байгаа. Хэвлэл, мэдээлэл дээр бас бүлгийн дарга ч гэсэн нэлээн том тоо, 40 тэрбум ч билүү орлого нэмж бий болгох боломж байна гэсэн асуудлууд яриад байгаа. Тэгэхээр энийгээ нэг жаахан тийм хуваарилалтын зарчимд  оруулаад, түүнээс одоо Байнгын хороод ч гэдэг юм уу, аль эсвэл одоо хэн их гүйсэн нь хөрөнгө оруулалтаа тавиулаад ч гэдэг юм уу ийм асуудал гаргалгүйгээр шаардлагатай байгаа, миний ойлгож байгаагаар Батбаяр гишүүн түрүүн яриад байх шиг байна лээ.  


Онцгой байдлын ерөнхий газрын техник, тоног төхөөрөмжийн шинэчлэлийн ажиллах нөхцөл байдлыг нь л одоо нэн тэргүүн хангачихмаар байна шүү дээ. Би бол зарим зүйлийг жаахан харамсч бодож байдаг юм. Хүний амь, гал усны хэлж ирдэггүй тийм бас л юунаас хамгаалах шаардлага бий болдог. Гэтэл нүцгэн гараараа бид яах юм бэ, тийм учраас энэ хөрөнгө оруулалтын ч гэсэн мэргэжлийн байгууллага нь чухамхүү ээлж дараатай юу хүсээд байгаа юм, энийг нь тов тодорхой болгоод шийдчихэж болдоггүй юм уу гэсэн ийм 3 чиглэлийн асуудал байна. 


Ө.Энхтүвшин: -Баярцогт сайд.


С.Баярцогт: -Төсвийг өргөн барьснаас хойш гарсан хамгийн том өөрчлөлт бол би түрүүн хэлсэн. Хүний хөгжлийн сантай холбоотой орлогын бууралт байгаа. Бодит орлогын тодорхой эх хүүсвэрийг 116 тэрбум төгрөгийг Хүний хөгжлийн сан руу оруулна. Энэнтэй холбогдуулаад төсвийн алдагдал 1.6 хувиар нэмэгдэнэ. 1.6. Тэгэхээр бид нар одоо орлогоо 1.6 хувиар нэмэгдүүлэх эсвэл зарлагаа бууруулах тухай асуудал яригдана. Тэгэхээр орлогоо бид нар маш их хэмжээгээр үнэхээр шахсан. Тийм учраас зарлага бууруулах тал дээр л гишүүдийн зүгээс санал гарах байх аа гэж ингэж бодож байна. Нийгмийн даатгалын шимтгэлийн хувь хэмжээг бид нар 3 хувир нэмэгдүүлэхээр оруулж ирсэн. Энэ нь бодит байдал дээрээ үндэслэж байгаа. 2008, 9, 10 онд дандаа алдагдалтай гарч байгаа. Тэтгэврийн сан, тэтгэмжийн сан хоёулаа. 

Тийм учраас одоогийн байгаа байдлаар нь ингээд хууль өргөн барьснаар ингээд хэлэлцэгдээд явах юм бол ажил олгогч дээр дарамт 1.5 хувь, орлого ологчоос 1.5 хувь, энэ дээр бол яг хувь хүнийх нь хувьд тодорхой их хэмжээний ачаалал очихгүй гэсэн ийм байр суурьтай байгаа. Тэгэх юм бол нийгмийн даатгал болон тэтгэмжийн сан өөрөө өөрийгөө санхүүжүүлээд 2010 оныхоо хувьд. Ер нь цаашдаа нэрийн дансанд шилжээд, 2015 оноос ингээд хэрэгжээд нэрийн данснаасаа санхүүжээд явнаа гэх юм бол нийгмийн даатгалын сан өөрөө өөрийгөө авч явах боломж байхгүй байгаа. Яагаад гэвэл одоо нийгмийн даатгалын сангаас тэтгэмж авч байгаа хүн бол цалингийнхаа 52.5 хувьтай тэнцэх хэмжээгээр тэтгэмжээ тэтгэврээ авдаг. Тэгээд энэ нь бол эрэгтэй хүн, эмэгтэй хүн дээр аль алин дээр нь 10-13.5 жил ингээд дээшээ байгаа. Хэрвээ энэ янзаар нь ингээд өгнөө гэх юм бол нэрийн дансны үйлчилгээ бол 7 жил болоод зогсчихож байгаа юм. Хэрвээ ингээд жилээр нь бүтэн өгнөө гэх юм бол цалингийнхаа 20 хувьтай тэнцэх хэмжээний тэтгэвэр авдаг ийм тогтолцоо руу шилжинэ. Тэгэхээр энийг бол сууриар нь өөрчилж, засах ёстой гэдэг нь харагдаад байгаа гэдгийг хэлмээр байна.

Энэ аудитын газраас гишүүдэд бүгдэнд нь ирчихсэн байгаа байх. Орлого талд нь 10 тэрбумаар нэмье гэж байгаа юм. Зарлага талд нь 28 тэрбумаар хасъя гэсэн ийм санал байгаа. Ингээд орлого талд нь 10 тэрбумаар нэмье гэсэн саналын үндсэн 2 бүрэлдэхүүн нь 5 тэрбум нь  Монгол банкны орлогоос, 5 тэрбум нь газрын тосны орлогоос нэмэгдүүлье гэж байгаа юм. Монгол банк бол бид нар энэ жил өгч чадахгүй ээ гэсэн ийм зүйлийг төсвийн хэлэлцүүлэг хийж байхад, бэлтгэж байх үед өгчихсөн. Тэгээд ийм зөрчилтэй саналууд байгаа гэдгийг хэлмээр байна. Баярлалаа.

Ж.Батсуурь: -Хөрөнгө оруулалтын асуудлаар би бас.

С.Баярцогт: -Онцгой байдлынхан бол ингэж их лоббидох хэрэггүй шүү. 1.5 хувь байгаа. Кабинетын зарчмаар ажиллаж байгаа. Би бол хариуцлагатай хэлж байна.

Ө.Энхтүвшин: -Мөнх-Очир гишүүн.

Э.Мөнх-Очир: -Ер нь 2 асуулт байна л даа. 2 лаа ерөнхийдөө давтагдана, давтагдахдаа жаахан өөр юугаар задалж асуухгүй бол болохгүй байна. Ерөнхийдөө тоо хэлээд тэгсэн ингэсэн гээд яваад байхаар. Тэгэхээр ийм байна Баярцогт сайд аа. Ер нь та энэ юманд хариулаадахаач. Хүн ажилтай байгаад төрд хүн төрийн алба хашиж байгаагаараа ял үүрэх ёстой юу. Өнөөдөр яасан гэж ер нь хүүхдүүдийн эрүүл мэндийн даатгалыг ажилтай хүмүүсээс нь аваад, ажилгүй хүмүүсийнхийг нь улс төлөөд явж байгаа юм. Хүүхдүүдэд энэ ер нь яахаараа ялгавартай хандахаасаа гадна эцэг эхэд нь ингэж ялгавартай ханддаг юм бэ. Тэгсэн мөртлөө багш нарын урамшууллыг хасъя, эмч нарын урамшууллыг хасъя гэж ярьдаг. Тэгсэн мөртлөө цалин дээрээс нь улсын, өнөөдөр хүүхэд улсын хамгаалалтанд байгаа шүү дээ. Тэр мөнгийг нь даатгал дээр нь нэмээд авнаа гээд ингээд ийм бодлого яагаад бариад байдаг юм бэ, энийгээ нэг надад бүр нэг ойлгохоор тайлбарлаад өгөөч?

Цалингийн нь, хөдөлмөрлөсөн мөнгийг нь өгөхгүй байж байж еще та нар ондоо юманд зарах гээд байгаа мөнгөө тэд нарын хүүхдүүд дээр нь тохож, эцэг эхээс нь авах гээд бүр ийм бодлого гараад байна шүү дээ. Энэ өгүүлбэр чинь ердөө, би ойлгож байгаа нь би асуудал давтагдаад байна л даа яахав. Тэгэхдээ давтагдаж байхдаа миний ойлгож байгаа ойлголт маань ийм. Тэгэхээр энд бүр яг тэр талаас нь хариулж өгөөч ээ. Нөгөөдөх нь бас дахиад давтагдах гэж байна л даа. Тэгэхдээ эргээд л ярихгүй бол болохгүй. Бид нар үндсэн чиглэлдээ хоёр, гурван заалт оруулсан шүү дээ.  Энэ гамшгаас урьдчилан сэргийлэх юм уу, онцгой байдал гэнэ үү яаж нэрлэнэ вэ ердөө тэр дотор ганцхан гол чухал асуудал байгаа нь юу вэ гэхээр энэ монгол улсын иргэний чинь аюулгүй байдалд амьдруулах, энийг нь ямар нэгэн гамшгийн занал бий болсон тохиолдолд амь насыг нь аврах л зориулалттай шүү дээ. Түүнээс уучлаарай гал түймэр гараад дуусаад, шатаад үхээд, живээд дууссаных нь дараа тэгсэн гээд нэг тооцоо гаргаад, зардлын тооцоо гаргаад зараад явдгаа боль л доо гэсэн юм л бид нар яриад байгаа шүү дээ. Тэрний тулд юу хэрэгтэй байна вэ гэхээр нэг хэдэн халтар төгрөг л хэрэгтэй байна шүү дээ, тэр нэг хэдэн машин техникийг нь авчихаач л гээд байгаа шүү дээ. 

Өнгөрсөн жил төсөв баталж байхад би бүр бичлэгийг нь авчираад, ийм машин техник байна шүү дээ, яагаад энийг авчихгүй байгаа юм бэ, 3-хан тэрбум төгрөг нэмчих л дээ гээд гуйгаад явсан, тэрнийг хийгээгүй, инээлдээд өнгөрсөн. Загасанд явах гэж байгаа машин байна ч гэнэ үү нэг юм яриад л байсан. Тэгээд тэрийг өнгөрснөөс хойш тэр шуурганд хэдэн хүүхэд хөлдөөд үхэв, энэ зуны үерээр хэдэн хүн Улаанбаатарт нас барав. Энийгээ бод л доо та нар. 3 тэрбум төгрөг олохгүй байгаа бол би олоод өгье. Энэ төсвийн чинь номон дотроос ухаад олчих зөндөө мөнгө байна шүү дээ. Энийг яагаад та нар хийхгүй байгаа юм бэ гэдгийг би Засгийн газраас, Долгор сайд аа, энэнээс бүр үндсэн чиглэлд орчихсон, одоо бүр батлагдаад гараад ирчихсэн юманд яагаад энд төсвийн дахиад нөхөж суулгаад ирэхгүй байна. 

Надад ганц юм Сангийн яамныхан хэлж өгмөөр байх юм. Төрийн нарийн бичгийн даргаас нь асуусан нь дээр байхаа даа. Сайд маань сая зарим юманд би хариулах шаардлагагүй гэж байх шиг байна. Тэр нь юу юм бэ гэхээр энэ тусгай санд ороод, тусгай сангаар зарцуулагдаад, энэ төрийн ажлыг хөнгөвчлөх зориулалттай явж байгаа бүх суурин газрыг шилэн кабелиар холбох ажил яагаад зогссон бэ. Хэн тэр өнгөрсөн 3 сард энэ төсвийн тодотгол дотор тэр тусгай сангийн мөнгийг төсөвт суулгачихаад зарлагыг нь тэгэлж батлуулж авсан байна вэ, энэ хүнийг олцгоо та нар. Хуулиар зарцуулагдах ёстой мөнгийг өнөөдөр Сангийн яам өөр дээрээ авчихсан, энэ нөгөө нэг бид нарын, та нар өөрсдийн чинь энэ хэвлэчихсэн байгаа, одоо хаана байна Тэргүүн шадарын юунд байх ёстой юм. Энд байгаа байх аа. Мундаг мундаг юутай шүү дээ, төгөлдөршилтийг яана, яана. Янз бүрийн нөгөө нэг юунуудаа бүртгэлээ сайжруулна, энэ юун дээр байгаа, тэр нөгөө нэг шударга үнэмлэх, ямар үнэмлэх билээ, ухаантай үнэмлэх ч билүү, ухаалаг үнэмлэх ч билүү энэ бүх юм чинь энэ чинь тэр мөнгө шүү дээ. Яагаад энийг та нар хасчихаад байгаа юм бэ. Тэр мөнгө яагаад зарцуулагдахгүй байна. Тэгвэл та нар тэр чинь одоогийн байдлаар гэхэд төрийн сан дээр хэдэн төгрөг төвлөрүүлсэн байна. Дөрөв, таван тэрбум төгрөг энэ сан дээр байгаа. Энэ жил та нар зарцуулуулсангүй. Сангийн яам хариуцлага хүлээхэд бэлэн байгаарай, ярьж эхэлнэ шүү.

Дөрөв, таван тэрбум төгрөг та нараас хуулиар бүр ингээд зохицуулагдаад, зарцуулагдаж байх ёстой мөнгийг хаагаад, зарцуулалгүйгээр байлгаад байгаа шүү. Тэгвэл энэ мөнгөө одоо тэр Онцгой байдлын газар руу өг. Бид нар баталъя тэгж. Тэгээд тэр машин техникийг авцгаа. Тусгай техник шүү, би та нартай зүгээр нэг машин техник загасны юм яриагүй шүү. Та нар дахиж тэгж хүн даапаалахгүй шүү. Тусгай техник шүү. Ямар ч үед ус, бороо, цас ямар ч үед очоод хүний амь аврах зориулалттай машин техник. Би галын машин яриагүй. Нөгөө нэг юу алга энэ дээр одоо. Та бүгд маань хар даа. Тэрнийг надад хаашаа орсныг хэлээд өгөөч. Нөгөө нэг техникийн стандарт гаргаж ирээд, техникийн шинэчлэл хийгдэх ёстой шүү дээ энэ чинь. Энэ зардлууд чинь энд орчихсон л байх ёстой шүү дээ. Яагаад эд нарыг суулгахгүй байнаа гэдгийг нэг хэлээд өгөөч.

Ө.Энхтүвшин: -Асуултанд хариулъя.

С.Баярцогт: -Эрүүл мэндийн даатгалын тухай хуулинд тодорхой хэмжээний өөрчлөлтүүд орж байгаа. Эрүүл мэндийн даатгалын тухай хуулинд 4, 5 жилийн өмнө өөрчлөлт ороод, гэр бүлийн даатгалын тогтолцоог нэвтрүүлээ гээд ингээд орчихсон байгаа. Тэгээд Эрүүл мэндийн даатгалын тогтолцоонд зарчмын том өөрчлөлтүүд орж байгаа. Нэгдүгээрт нь санхүүжилтийн механизмыг нь өөрчилж байгаа. Хуучин бол эмнэлгүүд дээр нь зэрэглэл тогтоогоод, тэр эмнэлгүүд нь санхүүжүүлдэг байсан бол одоо тодорхой төрлийн өвчнийг анагаах чиглэлээр нь зардлыг нь дагуулж явж байгаа. Өөрөөр хэлбэл хэн, хаана хүнийг сайн эмчилж байна тэнд илүү их орлого ордог энэ систем рүү шилжүүлж байгаа нэгд. 

Хоёр дахь нь бол эрүүл мэндийн даатгалын хувьд төрөөс хариуцдаг субъект нь 1.4 сая хүн байгаа. Хүүхэд, дээр нь төрөөс хариуцах ёстой. Ингээд Эрүүл мэндийн даатгалын төрөөс төлдөг төлбөрийн хэмжээ 500 мянган төгрөг байсан юм. 500 төгрөг сардаа, жилдээ 6000. Энийг нь бүгдийг нь нэмээд 1000 болгож байгаа, жилдээ 12 мянга. Тэрэн дотроос эцэг эх хоёр нь ажил хийдэг, 400 мянган хүүхдийг гаргаад гэр бүлийн даатгалын системд шилжүүлж байгаа. Өөрөөр хэлбэл иргэн болгон 224 мянган төгрөгний даатгалд хамрагдаж байгаа бол эцэг эх, хүүхдүүд. Тэгэхээр энэ бол аль ч зах зээлийн оронд нэвтэрчихсэн, гэр бүлийн даатгалын систем бол хүнд нь өөрт нь ашигтай байдаг ийм систем байгаа. Өөрөөр хэлбэл эцэг эх хоёр нь өвдөөгүй байлаа гэхэд эцэг эх хоёрын тэр мөнгөөр хүүхдүүд нь хамрагддаг. Тийм учраас хувь хүний даатгал, гэр бүлийн даатгал, гэр бүлийн даатгал дотроо эцэг эх хоёрын даатгал, хүүхдээ хамруулсан даатгал гээд энэ даатгалууд нь бол үнэ нь өөр өөр байдаг. 

Тэгэхээр энэ тогтолцоо руу бид нар шилжиж байгаа. Энэний дүнд эрүүл мэндийн даатгалд төрөөс өгч байгаа мөнгөний хэмжээ нэмэгдэж байгаа юм энэ жилийн хувьд. Ноднин жилийнхтэй харьцуулах юм бол 24 саяар эрүүл мэндийн даатгалын 24 тэрбумаар нэмэгдэж байгаа юм. Эмнэлгийн үйлчилгээ бол  амжилттайгаар цаашаа хэрэгжих юм бол илүү үр дүнгээ өгсөн ийм зөв зүйтэй тогтолцоо руу шилжинэ гэж үзэж байгаа юм. Тэрнээс төр бол дааж байгаа хэмжээ нь улам ихэсч байгаа юм багасч байгаа биш. Улам ихэсч байгаа. Би дахиад хэлье. Нэг хүнийхийг 500-гаар даадаг байсан бол одоо 1000 болгоод дааж байгаа гэдгийг хэлмээр байна. Энэ нэгдүгээр асуудал.

Э.Мөнх-Очир: -Таны хариулттай холбоотой нэг юм. Би хэлж байгаа шүү дээ тоо гээд байгаа. Тооны логик гэж байна шүү дээ Баярцогт оо. Өнөөдөр эцэг эхээс нь авдаггүй байж байгаад, одоо эцэг эхээс нь авдаг болчихсон. Тэгээд чиний яриад байгаа тэр 440 мянга чинь төрийн албан хаагчид шүү дээ. Тэдний хүүхдүүд л байгаа шүү дээ. Тийм, тэгээд яагаад өнөөдөр хүн төрд алба хаагаад, тэгээд еще муулуулан муулуулан янз бүрийн юм байсаар байгаад энэ чинь хүүхдийн мөнгийг төлөх заавал, бусад нь болохоор ажил хийдэггүй нөхдүүд нь болохоор төлдөггүй юм бэ. Энийг надад нэг ойлгуулаад өг л дөө. Энэ технологийг чинь ойлгохгүй байна.

С.Баярцогт: -Мөнх-Очирын гэр бүл байлаа гэж бодъё.

Э.Мөнх-Очир: -Үгүй ээ, надад тэр тэгж авлаа, тэрнийг битгий, би өөрөө даатгалыг хуваарилж байсан хүн. Бас ойлгоно, та тайван бай. Би гол нь энэ, надад хэлээд өг л дөө яагаад төрийн алба хийснээрээ хүн буруутай болоод, хүүхдийнхээ мөнгийг өөрөө төлөөд, ажил хийгээгүй зүгээр сайхан гулиа нөхөр нь хүүхдийн мөнгийг нь төр еще хаанаас ч юм зардал гаргаж ирээд нэмж төлөөд байдаг юм бэ. Энийг надад хэлээд өгөөч. Энэ бодлого чинь хаанаас гараад, юу яваад байгаа юм бэ.

С.Баярцогт: -Энэ бол гэр бүлийн даатгалын тогтолцоо руу шилжүүлж байгаа юм. Тэгэхээр.

Э.Мөнх-Очир: -Эргээд л явлаа.

С.Баярцогт: -Танайд ашигтай байхгүй юу. Одоо төрийн алба хааж байгаа хүмүүст харин илүү ашигтай байхгүй юу. Гэр бүлийн 2 хүн байж байгаад.

Э.Мөнх-Очир: -Баярцогт оо, надад тайлбарлаад хэрэггүй, би наадахыг чинь, тэр багш нар, тэр эмч нар, төрийн албаны тэр та нарын нөгөө эрхийг нь нэмээгүй тэр хүмүүстээ л тайлбарлацгаагаарай дараа нь за юу. 

С.Баярцогт: -Би харин энийг ҮЭ-ийн 3 талт хэлэлцээр дээр, ҮЭ-ийнхэнд тайлбарлаж өгсөн шүү дээ. Тэгээд бүгдээрээ ойлгож хүлээж авсан шүү дээ. Одоо бол нэг их айхтар асуудал яригдахгүй байгаа. Би энэ нийгмийн даатгалын шимтгэлийн хувь хэмжээг нэмэх асуудал, эрүүл мэндийн даатгалын ажил хийж байгаа иргэдийн хүүхдийнх нь төлбөрийг эцэг эх нь даадаг, тэгээд гэр бүлийн даатгалын тогтолцоонд хамрагдаж байгааг тайлбарлахад илүү өөрт нь ашигтай байнаа гэдгийг ойлгож байгаа шүү дээ. Эхлээд хүмүүс бол механикаар юу гэж харж байгаа вэ гэхээр ажил хийж байгаа хүнийхийг нь болохоор төр хүнээр төлүүлж байна, ажил хийхгүй байгаагий нь төр дааж байна гэж ингэж хараад байгаа юм.

Эцсийн дүндээ яг гэр бүлийн орлого талдаа бол энэ чинь хамаагүй ашигтай байгаа байхгүй юу. Би 224-өөр даатгадаг. Манай авгай 224-өөр даатгадаг, хүүхдээ би 12-оор нэмэхэд бид гурвын нийлбэр мөнгөөр манай гэр бүлийн хүүхдүүдийн хэн нэг нь өвчилсөн хүнийх нь даатгал нь төлөгдөөд, хувь хүн гэр бүлийн орлогод илүү ашигтай үйлчилгээ байхгүй юу. Тэгээд энийг л бид нар зөв талаас нь тайлбарлаж ойлгуулах ёстой. Тэрнээс механикаар мөнгө нэмэгдэж байна гэдгээр нь ярих юм бол мэдээж хэрэг шууд суутгагдаж байгаа дээр нэмэгдэж байгаа юм шиг харагдаж байгаа, эргээд бодит орлого талдаа илүү ашигтайгаар гарч байгаа.

Э.Мөнх-Очир: -Баярцогт сайд аа, мөнгө гэдэг чинь мөнгө байхгүй юу. Тэнд бол яаж ойлгоод байх нь хамаа байхгүй. Би авч байна, эсвэл өгч байна, ердөө энэ шүү дээ мөнгө чинь. Өнөөдөр юу гэж байгаа юм бэ, сайн үйлчилгээгээ хийж байгаа газар нь түрүүлж авна гэдэг тийм бодлого байж болохгүй шүү дээ. Өнөөдөр бид нар эрүүл мэндийг бүр эсрэгээр, бүр улс харин ёстой эрүүл мэндийг үнэгүй болгох ёстой гэсэн ер нь ийм бодлого барих ёстой л гэж би үзэж байгаа хувьдаа бол. Түүнээс өнөөдөр юу гэдэг юм ажил хийж байгаа хүмүүсээс нь авчихаад, тэр хүүхдэд нь тэрнийг зарж байна гэж битгий ярь л даа. Яагаад гэвэл тэр ажил хийж байгаа тэр хүмүүсийн өвдөхгүй тохиолдол их байна. Яагаад гэвэл арчаатай нь тэгээд яваад байна. Тэгээд тэд нарын мөнгийг чинь байнга 24 цаг л эмнэлэг дээр очиж эм бичүүлж авч явж байдаг нөхдүүд чинь л хэрэглээд байна шүү дээ, ажилгүй нөхдүүд чинь. Энэ тогтолцоогий нь өөрчил гэж байгаа болохоос түүнээс мөнгөө өгч авдаг тэр наашаа цаашаа хармаанаас орж гарч байгаагий нь өөрчлөх биш шүү дээ энэ чинь тогтолцоо гэдэг чинь, шал өөр юм гэж би ойлгоод байгаа шүү дээ.

Өнөөдөр та нар бид нар ард түмнээ эрүүл байлгая, юу гэдэг юм одоо бүгдээрэнгий нь, сургуулиудын биеийн тамирынх нь сургалтыг нь ийм болгоё, нийтээр нь эрүүл байлгая гэдэг юм уу тийм юм руу явах хэрэгтэй шүү дээ. Түүнээс өвдчихөөд та нар 3-лаа өвдчихлөө, нэгийг чинь эмчилчихсэн шүү гэж биш. Тийм болохоор энийг жаахан мөнгө яах вэ мөнгө төсөв хэцүү боллоо та нар энд тэндээс цуглуулж л байгаа байх. Цаашдаа энэ бодлого бол өөр шүү. Энийг та бүхэн маань бодож үзээрэй.

Ө.Энхтүвшин: -Хариулт дууссан уу. Ингээд санал, санал хэлэх гишүүд байна уу. Энхболд гишүүн, Сүхбаатар гишүүн, Раш гишүүн. За хариултаа түргэн өгчих. Их олон хүн ярих нь байна шүү. 

Б.Долгор: -Энэ нөгөө онцгой байдлын техник хэрэгслийг асуулаа л даа. Тэгээд энэ галын болон тусгай зориулалтын авто машин техник гээд 600 сая төгрөг, аврах ажлын тусгай зориулалтын техник хэрэгсэл гээд 150 сая төгрөг, ингээд нэг багаж хэрэгсэл гээд иймэрхүү юунууд юунууд туссан байгаа л даа. Тэгэхдээ тэр нь одоо ямархуу хэмжээний болохыг нь Амгаланбаяр дарга л хариулах нь зөв байх.

 Э.Мөнх-Очир: - Нэг юм тодруулчих уу Амгаланбаяр даргаа. Энд шүхрийн буултын тухай нэг юм биччихсэн байгаа. Та нар энийг нэг анзаараадахаарай. Өнөөдөр шүхэрчид маань ямар үүрэг гүйцэтгэдэг билээ мэдэж байгаа тиймээ аврах анги дээр. Тэгэхэд ийм бичиг байгаа байхгүй юу, ийм өгүүлбэр байгаа. Онцгой байдлын ерөнхий газрын аврах тусгай ангийн шүхрийн буултын дадлага суургуулилт, хичээл үйлдвэрлэлийн дадлагын зардлыг 27-гоор нэмэгдүүлж, 2010 онд нийт 47 сая төгрөг болголоо төсөвт гэж байгаа юм. Тэгэхээр та нэг удаагийн шүхрийн дадлага хийхэд хэдэн төгрөг ордог вэ? Тэгээд шүхэрчин өнөөдөр жилд хэдэн удаа шүхрийн буулт хийсэн байх ёстой шаардлага хангасан байдаг юм ер нь гэдэг юмаа та надад хэлээд өгөөч тэгвэл? Ингэж төсвийг нь задалж асууя.

Ө.Энхтүвшин: -Хариултуудаа тодорохой өг. Эхлээд Төрийн нарийн бичгийн дарга.

Д.Баттөр: -Мөнх-Очир гишүүний асуултанд хариулъя. Энэ Засгийн газрын тусгай сантай холбоотой. Миний ойлгосноор бүх нийтийн үйлчилгээний сангийн асуудлыг ярих шиг боллоо. Засгийн газрын тусгай сангууд бол улсын нэгдсэн төсвийн бүрэлдэхүүн хэсгүүд байдаг. Энэ оны хувьд бол нэг тийм асуудал үүссэн учраас би энэ асуудлыг сайн санаж байна. Яагаад гэхээр өнгөрсөн жил 2009 оны төсвийн төсөл хэлэлцэх үед Төсвийн ерөнхийлөн захирагчаас нь энэ сангийнхаа зарлага тал дээр нь юм тусгалгүйгээр төсвийн тухай хуульд оруулж, Төсвийн тухай хуулиар батлагдсан учраас энэ жилийн хувьд орлого тавигдсан боловч зарлага тал дээрээ юм тавигдаагүй. Иймээс Сангийн яам төсвийн тухай хуулиар батлагдсан зүйлийг л санхүүжүүлдэг учраас энэ жил тийм асуудал үүссэн байгаа. Тэгэхээр асуудлын хувьд Сангийн яамны хувьд зөвхөн хуулийн дагуу л ажиллаж байгаа.

Э.Мөнх-Очир: -Баттөр даргаа, энэ бүх нийтийн үйлчилгээний үүргийн сангийн тусгай сангуудын тухай хууль нь байгаа байхгүй юу өөрөө, зарцуулалтын хууль. Бүгд мэдэж байгаа тиймээ. Яагаад гэвэл тэр хуулийг тэгвэл та нар биелүүлэхгүй, танай яам биелүүлэхгүй, тэр тодотголыг тэгж оруулж ирж, ер нь зарлагагүй төсөвт мөнгө тусгана гэж ямар юм байдаг юм надад нэг хэлээд өгөөч? Энэний хариуцлагыг тэгээд хэн үүрэх гэж байна одоо. Өнөөдөр ирэх жил, одоо энэ жил ялангуяа, энэ жил 120 суурин газар очих байсан шилэн кабель ороогүй байна. 120 газар байгаа төрийн байгууллага одоо энэ нэгдсэн сүлжээнд холбогдоогүй байна. Үйлчилгээ авч чадахгүй байна. Тэнд байгаа сургууль, цэцэрлэгт байгаа хүүхдүүд өнөөдрийн энэ өвчингийн үед нөгөө нэг теле хичээл гээд телевизэрээр зааж байгаа хичээлээ авч чадахгүй байгаа хохирлыг хэн надад төлж өгөх вэ? Та энэ чинь тодорхой асуултууд шүү дээ. Энэ чинь бүх нийтийн үйлчилгээний үүргийн сан гээд хуультай юм. Ингэж зарцуулагдана гээд. 

Энд тодорхой юм ярьж байгаа шүү. Энэ бол хариуцлагын юм явна шүү, би тодорхой хэллээ шүү, манай гишүүд сонсож байгаа биз. Энэ бол үүргийн сангийн одоо энэ үйлчилгээний үүргийн сангийн хуулийг зөрчөөд, төсөв дээр орлогод нь авчихаад, зарлага дээр нь тавилгүй баталчихсан болохоор уучлаарай бандан тас, тавиагүй юм чинь бид нар энийг ингээд зарцуулахгүй ээ гээд сууж байгаа байхгүй юу. Хэн энийг тийшээ тавьдаг юм тэгвэл? Хэн батлуулахаар энэ номыг чинь хэвлэж оруулж ирдэг юм? Тэрэнтэй чинь тооцоо хийе л дээ тэгвэл.

Ө.Энхтүвшин: -Хариулт байна уу?

Э.Мөнх-Очир: - Хэрэггүй ээ, хэрэггүй, одоо хариулт хэрэггүй, ойлгомжтой болчихлоо шүү дээ. 

Ө.Энхтүвшин: -Амгаланбаяр дарга. 

Ц.Амгаланбаяр: -Тэгэхээр ийм л дээ. Ингээд ажиглаад байхад тойрогт нь гамшиг осол их болдог гишүүд л энэ манай зовлонг бас жаахан гадарлаад л, тэгээд асуудал яриад байх шиг байна. Тэрнээс биш бидний зүгээс хэн нэгэн гишүүнийг одоо лоббидож барьсан юм бол байхгүй шүү гэдгийг хэлэх нь зүйтэй болов уу гэж бодож байна. 

Түрүүн ер нь тийм л дээ гамшиг осол болоход Онцгой байдлын алба хуулиараа гамшиг болсон газар, ард иргэдэд, малчдад өвс тэжээлийн  тусламж дэмжлэг үзүүлэх тухай саналыг хуулиараа манай байгууллага Засгийн газарт оруулж, асуудлыг шийдүүлдэг тийм журамтай. Тэр журмаараа онцгой байдлын албанаас оруулж ирсэн санал, одоо тэр тусламжийн асуудлыг Засгийн газар бүрэн дүүрэн хангаж, шийдэж өгч байсан. Тэгэхдээ энэ маань бол энэ шийдэж өгч байсан хөрөнгө мөнгө онцгой байдлын албыг бэхжүүлэх, чадваржуулах, чадавхижуулах үйл ажиллагаагий нь дээшлүүлэх, техник тоног төхөөрөмжийг нь сайжруулах чиглэлд зарагдаагүй ээ гэдгийг бас хэлэх нь зүйтэй болов уу гэж бодож байна.

Ер нь бол хөрөнгө оруулалтаар 2009 онд манайд 1.1 тэрбум төгрөг байсан бол 2010 онд 2.3 тэрбум төгрөг тавьсан л даа. Энэ бол өндөр тоо гэдгийг би ойлгож байна. Гэхдээ манай бодит шаардлагыг энэ мэдээж хангахгүй ээ гэдгийг та бүхэн мэдэж байгаа байх аа. Ер нь бол техник тоног төхөөрөмж манайх 2008 онд худалдаж авахад 860 сая төгрөг л одоо тавигдсан байгаа гэдгийг хэлье гэж бодож байна.

Ө.Энхтүвшин: -Шүхрийн нэг удаагийн дадлагын.

Ц.Амгаланбаяр: -Шүхэр манайх бол одоо яг хөрөнгө мөнгөндөө баригдаад хавар, намар л гэсэн 2 л удаа шүхрийн буулт хийж байгаа юм. 2 удаа. Ер нь нэг удаагийнхаа сургуулилтаар бид нар 3-4 удаа л буулгаж байгаа нисэх хүчнээ. Ингэхэд нисдэг тэрэгний зардалд 16-20 орчим сая төгрөг зардаг юм л даа. 

Э.Мөнх-Очир: -Нэг удаагийн.

Ц.Амгаланбаяр: -Тийм.

Э.Мөнх-Очир: -Тэгэхээр та надад нормын нэг юм хэлж өгөөч. Тэр шүхрийн, шүхэртэй аврах үйл ажиллагаанд орж байгаа хүн жилдээ нормоор хэдэн удаа буулт хийсэн байх ёстой юм.

Ц.Амгаланбаяр: -Нэг удаагийнхаа сургуулилтаар бол 7-8 удаа буух.

Э.Мөнх-Очир: -Тэгэхээр 7-8 удаа дээшээ онгоцоор хөөрч гараад 24 тэрбум төгрөг зарж байх ёстой.

Ц.Амгаланбаяр: -Уг нь тийм. Сая төгрөг.

Э.Мөнх-Очир: -Баярлалаа.

Ө.Энхтүвшин: -Ингээд санал хэлье. Энхболд гишүүн, Раш гишүүн, Сүхбаатар гишүүн, Баярсайхан гишүүн, Энхбат гишүүн, Тэмүүжин гишүүн. Ийм хүмүүс саналаа хэлье гэж байна. Санал хураалт энэний дараагаар явна. Яг бичгээр ирсэн санал хураалтыг авна. 

Одоогийн байдлаар 1 тэрбум 190 сая төгрөгний зардлыг нэмэгдүүлэх ийм юу ирж байна шүү. Тэгэхээр одоо, за тийм ингээд нэмэгдээд байгаа шүү. Тэгээд орлогын эх үүсвэр, эсвэл одоо зардал талаасаа тэндээсээ тэгж хасаж, эсвэл орлогоо ингэж нэмэгдүүлье гэдэг юугаар яахгүй бол санал хураахад их хэцүү болно шүү. Ингээд Энхболд гишүүн. 

Н.Энхболд: -Өнгөрсөн хаврын чуулганаар УИХ-аар энэ цагаатгах ажлыг удирдан зохион байгуулах комиссын ажил ярьж байгаад, энэ ажлыг ер нь 2011 он гэхэд эцэслэж дуусгая. Энд таарсан үйл ажиллагаа явуулъя, энд таарсан төсөв зардал юмнуудаа Засгийн газар холбогдох газруудад тавьж шийдвэрлүүлээ гэсэн үүргийг манай комисст өгсөн. Энэний дагуу бид нар нэлээн олон зүйлүүд тооцоо хийж үзэж байгаад, ямар ч байсан эхний ээлжинд Тагнуулын ерөнхий газрын архивт хадгалагдаж байгаа 6700 орчим улс төрийн хэрэгт хилсээр хэлмэгдсэн байж магадгүй гэсэн хэрэг материалууд байж байгаа. Энийг нь бүгдийг нь шалгаж дуусъя гэсэн ийм шийдвэрт хүрч байгаа. Их Хурлаас ч ийм чиг өгсөн. 

Энийг шалгахад бас хөрөнгө мөнгө хэрэгтэй. Одоо бид нарын батлагдаад, одоо яг энэ төсвийн төсөл дээр явж байгаа мөнгө бол хангалтгүй байна. Урд нь ч бид нар тооцоогоо ийж үзэж байсан. Энд бас одоо хуучин монгол бичиг мэддэг, бас энэ ажлын туршлагатай, тэгээд Тагнуулын ерөнхий газрын архивт ажиллаж байгаа болохоор бас тодорхой шаардлага олсон хүмүүсийг олж ажиллуулахад их түвэгтэй байдаг юм билээ. Тэгээд бид нарын тооцоогоор одоо тэр 6 мянга зургаа, долоон зуун орчим хэргийг 2 жилийн дотор шалгаж дуусахад зөвхөн тэр ажлыг шалгаж дуусахад 240 орчим сая төгрөгний зардал хэрэгтэй байгаа юм. 240 сая төгрөг. Тэгэхээр энийг нэмж тусгамаар байна. Тийм учраас би саналаа бичээд өгсөн байж байгаа. 

УИХ-аар нэгэнт яриад, тэр тухайн үед нь энийг шалгаж дуусах нь зүйтэй, хөрөнгө мөнгө нь шийдүүл гээд УИХ чиг өгчихсөн бол Их Хурал тэрийгээ өөрөө биелүүлэх байх аа гэж бодож байна. Түүнээс одоо, ер нь төрийн ажил бол нэг өдөр сэрэхээр толгойд нэг юм орохоор тэрийгээ орж авдаг ийм ажил биш шүү дээ. Урд нь ярьсан юмаа хийж гүйцээж, цогцоор нь залгамж, уламжлал чанараа түрүүчийнхээ ярьсан юмыг дараа нь марталгүй нээрээ хэрэгтэй юм ярьж байсан бол тэрийгээ хэрэгжүүлж байж төрийн ажил бүтэх ёстой. Тэгэхээр энэ дээр манай Байнгын хороо ч тэр, УИХ-ын гишүүд ч тэр урдах ярьсан юмаа, хий гэсэн юмаа хийх нөхцөлийг нь хангаж өгөх байх аа гэж бодож байна. Энийг заавал тусгамаар байна.

 Ийм вариант бас байна. Сая Энхтүвшин дарга хэллээ. Тэрбум гаруй төгрөг зөвхөн одоогийн байдлаар цуглачихсан байж байна гээд. Манай комиссын төсөв байж байгаа. Тэрэн дотор энэ хэлмэгдэгсдэд түүний гэр бүлийнхэнд олгодог нөхөх олговрын зардал гээд жилд тодорхой хэмжээний юм байдаг юм. Сүүлийн жилүүдэд нөхөх олговор авч байгаа хүмүүсийн хэмжээ харьцангуй цөөрч байгаа. Яагаад гэвэл дийлэнх нь авчихсан учраас. Тэр мөнгөнөөс бас жил болгонд жаахан жаахан тодорхой юм үлдчихээд байдаг юм. Үлдэхдээ бид нарын буруу тооцоолсноос биш яг тухайн жилд одоо энэ хэлмэгдсэн, цагаатгагдсан ийм хүмүүс байгаа гэж тооцоод хийхэд тэрнээс бичиг материал нь бүрдээгүй байдаг юм уу, янз бүрийн техникийн шалтгаанаар авч чадалгүй үлдчихээд байдаг юмнууд бий. 

Тэгэхээр уг нь 240 сая төгрөг хэрэгтэй байна. Тэгэхдээ би 2 жил үргэлжлүүлж хийх нь гэж бодоод наана чинь 160 саяар, 3-ны 2-оор нь бичээд тавьчихсан байж байгаа. Хэрэв ингээд ийм нэмэх бололцоо байхгүй ээ гэж үзвэл тэгвэл энэ төсвийн статъяанд байж байгаа л даа. Хэлмэгдэгсэд, тэдний ар гэрт олгох тэтгэмж нөхөх олговор гээд. Энэний үлдэгдэл хэсгийг яг энэ хэлмэгдсэн эсэхийг тогтоох үйл ажиллагааны зардалд зарцуулж болно гэсэн ийм нэртэйгээр, нэрийг нь энд оруулахгүй бол статьяа нь зөрчихөөд дараа нь бид нар шалгалт ирэхээр хэрэгт орчих гээд байдаг. Ийм байдлаар шийдэх бас боломж байна. Би эхний ээлжинд ямар ч байсан энэ 160 сая аа хураалгачихаад эх үүсвэрээ олоод ир гэвэл тэгвэл өөр газраас олддоггүй юм бол бид нар төсөв дотроо энийг нь зохицуулах ийм боломжийг нь бас хамт нээж өгөө гэсэн байдлаар ярих ийм боломж байна. Тэгэхээр энийг бид нарт нэг шийдэж өгөх хэрэгтэй байна.

Тэгэхгүй бол комиссын зүгээс мөнгө төгрөггүйгээр энийг хийж чадахгүй. Их Хурлын яриа, бодлого, чиглэл, хандлага, зарчим нэг л байх хэрэгтэй шүү дээ. Түүнээс нэг тийм маргааш нь босоод өчигдөр чухалчилж ярьж байсан юмаа мартчихдаг юм байж болохгүй. Ер нь төсөв бол байгаа хэдэн мөнгөн дотроо хамгийн хэрэгтэй приоритет тогтоох л асуудал шүү дээ. Энийг одоо хэддүгээр зэрэгт эхний ээлжинд хэрэгтэй гэж үзээд Их Хурлын гишүүд тийм санал гаргасан байх гэж үзээд энэ асуудлыг шийдэх нь зүйтэй гэж санал оруулж байгаа юм.

Ө.Энхтүвшин: -Раш гишүүн.

Р.Раш: -Бид хүндхэн нөхцөлд ажиллаж, амьдарч байна л даа үнэхээр. Тийм учраас ёстой суусан газраасаа шороо атгах, ухаалаг ажиллах, шударга ажиллах ийм юмыг цаг үе үнэхээр бид нараас шаардаж байна. Би уг нь асууя гэж бодож байсан юм. Амжсангүй. Санал болгоод хэлье гэж бодож байна.

Энэ татвар хураалт, татвар төлөлтийн байдал дээр нэг л дулимагхан санагдаад байх юм. Улс амьтан ч одоо тэгж ярих юм. Ялангуяа шударгаар татвараа төлөх, улсын нөөц баялгийг ашиглачихаад тэгээд татвар гувчуулдаг, оргож босгодог олон юмнууд байна. Сая Сангийн сайд ярьж байна. Бид нар ер нь орлогоо тун сүрхий шахсан гэж. Би энэнтэй хагас дутуу л санал нийлж байна. Бид нар нэлээн тийм элбэг маягаар ийм л байдалтай. Эртээд Эдийн засгийн байнгын хорооны хурал болж байхад энэ алтны ордуудын татвар хураалтын байдлын эргэн тойронд нэлээн яриа болсон л доо. Ер нь татвар бараг л төлдөггүй, одоо ингээд ухаад л тэгээд гадагшаа ямар нэгэн байдлаар гараад явчихдаг. Яахав амь хүнд бол орж л байгаа байх л даа тэр орлого нь. Алба улсад тэр татвар орохгүй байна. Энийг нэг их ч тийм нүсэр ажил биш байх гэж бодоод байгаа юм. Ухсан нүхний аман дээр нэг хяналт тавих хэрэгтэй байх унац алт хичнээн хэмжээний юм гарч байдаг юм гэдгийг өдөртөө, сардаа. 

Улсын гааль, хил дээр энэ дээр хяналт ёстой чанга байх ёстой. Тэгээд хуйвалддаг. Энэ л хоёр юм. Түүнээс биш ямар одоо тэр харвадаг пуужин биш дээ халз дээшээ явчихгүй байгаа шүү дээ энэ чинь. Энэ яагаад болдоггүй юм бэ. Чамгүй мөнгө энд би хувийн хармаа руу орж байгаа гэж ингэж бодож явдаг. Монгол Улсын алт өнөөдөр ер нь зэснээсээ ч илүү дэлхийн шуналыг хөдөлгөж байгаа юм биш үү янз нь. Алтны орон гэж. Тийм л янзтай байдал харагдаж байх шиг ингэж санагдах юм. Үүн дээрээ тэр эртээд бид нар нэг яриад байсан. Энэ хяналтын нэлээн чанг тогтолцоог тогтооё, тээвэр дээр хэрэггүй шүү дээ, аман дээр нь аятайхан шалгачих юм бол. Тэр гааль дээр очоод дөмөгхөн шалгачих юм бол ингэж ойлгож байна нэгд.

Хоёрдугаарт нь, энэ үнэтэй барилга босох гээд ингээд ядраад суулаа л даа. Тэгээд энэ дээрээ энэнийхээ эргэн тойронд бид нар юм бодмоор байна үнэхээр. Эртээд нэгдсэн чуулган дээр би бас асуулт тавьж байсан. Дотоодын барилгын материалуудын үйлдвэрийг сэргээх талын юм. Гаднаас асар их үнэтэй чанар муутай барилгын материал орж ирж, үндсэндээ бид нарыг ер нь сүйрүүлэх нь байна шүү янз нь. Яахав харахад сайхан барилга. Тэгэхдээ дэндүү өндөр үнэтэй. Жирийн хүн орох арга байхгүй. Хэдэн үеэрээ аягүй бол өр ширэнд баригдах ийм л юм руу бид нар явж байна шүү дээ энэ чинь. Энэ барилгын үнийг тогтоон барих, ядуу Монгол оронд хамгийн үнэтэй сайхан бизнес явж байна гэж баян тэр орон Голландын иргэн манайхны нөгөө энд тэнд явж сурвалжлага хийдэг хүмүүсийн ярианаас би тэгж сонсож байсан шүү. Очиж Монголд барилгын бизнес эрхэлмээр байнаа гэж. Яасан сайхан юм бэ. Дэлхийд ийм юм байдаггүй юм шиг байна гэж.

Тэгэхээр энэ бол дэндүү бид нар ухаан нь энэ эдийн засаг гэдэг юмаа хувиа хичээх гэдэг юм уу, юу гэж хэлмээр юм бэ дээ бас муу үг гэхээр зэрэг эвгүй байх. Ийм санагдаад байх юм. Энэ барилгын бизнесийг. Үндэсний барилгын материалынхаа үйлдвэрүүдийг сэргээх, тэгээд энэ үнэтэй барилга энэ юмыг хямдруулах, тэгээд энэ чинь давхар татаж байна, амьдралыг доош нь татаж байна, баазыг доош нь татаж байна. Өөр энэ татвар хураалтан дээр бүр зориуд ерөөсөө танхайраад байгаа энэ компаниуд, энэ банкнуудыг дампууруулж, сөхрүүлж байгаа энэ компаниудын татварыг бүр зориуд шалгамаар байна. Юу өгч байгаа юм улсад өнөөдөр. Ганцхан Эрдэнэт гээд л одоо бид нар нэг саалийн ганц үнээ ярьдаг, өөр бусдыг нь Эрдэнэтээс илүү магадгүй тийм орлоготой компаниуд өнөөдөр улс хоорондын бий болчихсон ийм транс национальный маягтай байна л даа энэ чинь. Эд нарын татвар хураалтыг зориуд шалгаач ээ. Юм гарч ирнэ. Ингэж байж шүүсийг жаахан шахах юм бол төсөв мэдээж чамбайрч таарна гэж ингэж ойлгож байна.

Гуравдугаарт нь, энэ байж байгаад л ухаан нь одоо гаалийн татвараас чөлөөлье гээд ороод ирдэг. Тэгээд жаахан шулганаж ярьж байгаад чөлөөлөөд хаячихдаг. Энэнээсээ бид нар ер нь татгалзмаар байна. Бүрэн гүйцэд биш юм гэлээ гэхэд 100 хувь чөлөөлдөгөө болимоор байна. Энэ чинь дөрөв, арвын татварын хамгийн аятайхан тогтолцоотой болсон Азидаа хамгийн хямд татвартай ийм орон болсон гээд одоо бид нар 3 жилийн өмнө зарлаад, тунхаглаад ингээд байсан шүү дээ. Тийм байж байхад чинь нэмээд л ухаан нь татварын таатай орчин бүрдүүлнэ, тэгж ч ухаан нь хувийн хэвшлийг дэмжинэ. Тэгж ч жижиг, дунд үйлдвэрийг яана. Юу нь баригдаж байгаа юм, олигтой харагдаж байгаа ч юм олигтой чамлалттай л байгаа шүү дээ. Тэгэхэд зүгээр одоо ингээд татвар чөлөөлөөд байдаг, барилгын материалын татварыг чөлөөлөөд байдаг, тэгтэл нөгөө барилга нь улам үнэтэй болоод байдаг. Энийгээ зогсоомоор байна гэх мэтчилэнгээр орлогын хойноос бид нар олигтойхон хөөцөлдөх юм бол ер нь нэлээн дүүрэн овоо биш гэхэд дундуур овоотой юмнуудыг гаргаад байх гэж ингэж бодож байна орлого. Тэр зардал талын зүйлүүдийг ярьж байна. 

Нөгөө талаар энэ гишүүдийн яриад байгаа асуудал чинь ийм шүү дээ. Ерөөсөө УИХ-ын тойргоос сонгогдсон гишүүд чинь тэр орон нутгаа хамгийн их мэдэж байгаа хүмүүс. Түүнээс биш Сангийн яам одоо яахав Сангийн яамаа би юм мэдэхгүй тэгээд нэг ингээд сууж байгаа гэж бас хэлмээргүй байна л даа. Тэгэхдээ ерөнхий баримжаандаа л одоо ингэж тоонуудыг гаргаж байгаа. Яг тэр газар нь ийм юм хэрэгтэй гэдгийг УИХ-ын гишүүд л одоо мэдэж байгаа. Ийм болохоор зэрэг гишүүдийн энэ хэлж ярьж байгаа зүйлүүдийг одоо аль болохоор анзаарч, жин пангий нь тааруулж ингэж л хандахгүй бол болохгүй ээ гэж ингэж ойлгогдож байна. 

Улсын төсвийн алдагдал түрүүнд ярьж байна лээ Баярцогт сайд. 8 хувьд бараг хүрч магадгүй нь гэж. 8-д ч арай хүрэхгүй байх л даа. Тэгэхдээ 5, 6-гийн хооронд бол одоо алдагдал байхаас өөр арга байхгүй шүү дээ тэр чинь. Ерөөсөө энэ чинь бүтээн байгуулалтынхаа ажлыг одоо ингээд зогсоочих нь гэх юм бол юун нөгөө ажлын байраар хангах, юун нөгөө амьжиргаатай болгох, тэр чинь тэгээд одоо байхгүй шүү дээ ер нь. Энийг бодолцвол яасан юм бэ гэсэн ийм ойлголт байна. 

Эцэст нь төрийн албаны зардал өндөр байна гэж шүүмжлэх нь зөв. Тэгэхдээ яг одоо ингэж төрийн түшмэлүүдийн, түшмэдүүдийн орон тоог хасах, цөөлөх ийм маягийн юмыг энэ жилдээ тэвчихийг бодвол яасан юм бэ. Энэ чинь тэгээд гадаад, дотоодод аль л нөгөө том сургууль төгссөн, өндөр боловсролтой улсын нүнжигтэй хүмүүс эд нар байгаа. Тэгээд нөгөөдүүлийгээ ингээд хамаагүй хайчлаад байдаг, адилхан л ажилгүйдлийн л тоо нэмэгдэнэ шүү дээ. Харин бусад зардлууд, янз бүрийнхээ юмнуудыг бодолцох нь зүйтэй. Үнэхээр тийм байгаа юмаа. Тэгээд нэг л их олон ном хэвлэнэ, янз бүрийн юм. Энэ гадны тусламжийг ихээхэн анхаарах хэрэгтэй байгаа юм гадны тусламж. Ялангуяа тэр дэлхийн зөн гэж байна, ургамлын үндэс билүү, өвсний үндэс гэж Японы тэр одоо байна. Хөдөө орон нутагт ер нь их юм өгдөг юм шиг байгаа юм шүү дээ тэд нар, их юм өгдөг. Тэгтэл чинь тэр яахав дээр өгөөмөр сэтгэлтэй өгье гэсэн тэр хүмүүс чинь тэр сумын даргатай, цэцэрлэгийн эрхлэгтэй очоод гэрээгий нь хийчихдэг, нөгөөдүүл нь аваачаад мөнгийг нь хармаалаад алга болчихдог. Бүр 80 мянган доллар хармаалж алга болоод, алга болчихсон хүн өнөөдөр цохиж л явна.

Тэгээд ингэж гадна дотныхны өгч байгаа юмыг аятайхан ашиглаж чадахгүй, үрэн таран хийж байгаа, тэгээд бид нар одоо өнөөдөр ер нь орлогоо мундаг төлөвлөлөө, зардлаа бууруулмаар байнаа гэж ингэж яриад байгааг би бас чамлалттай л сонсож сууна. 

Ө.Энхтүвшин: -Баярсайхан гишүүн.

Г.Баярсайхан: -Би бас энэ гишүүдийн тавьж байгаа санал оноотой зарим зүйлтэй санал нийлж байна л даа. Түрүүн ч ярьж байсан энэ Онцгой байдлын газарт энэ газар усны явагчийн асуудал дээр би бас өөрийн саналаа нэмээд хэлчихье гэж бодож байна. 

Монгол Улс өнөөдөр дэлхийн цаг уурын өөрчлөлттэй уялдуулаад ярих юм бол энэ цаг уурын өөрчлөлтийн давтамж улам их болно. Цаашид одоо энэ өвөл, хавар энэ 4 улиралд үүсээд, гараад байдаг онц үзэгдлүүд, энэ шуурга, цасан шуурга, бас энэ айхтар гэнэтийн огцом ордог бороо энэ бүх давтамжууд нэмэгдээд явна. Энэ асар их уудам нутагт бид зайлшгүй монгол хүнийг цаг тухайд нь очоод аврах тийм чадалтай, хүчтэй техник зайлшгүй байх шаардлагатай. ОХУ-ын МЧС гээд бэлээхэн сайхан үлгэр жишээ байна. Тэгэхээр бид монгол хүний төлөө л та бид энд хуралдаад сууж байгаа шүү дээ. Тэнд гамшигт ороод байж байгаа, аюулд ороод байж байгаа хүнийг аврах, хамгийн түргэн аврах, одоо бидний үүрэг зорилго гэж бодож байгаа. Тэгэхээр шаардлагатай хөрөнгө мөнгийг нь зохих яамдуудад нь Баярцогт сайд төсөвлөөд гаргаад өгөх нь зөв зүйтэй болов уу гэж би хувьдаа ойлгож байгаа юм.

Сая бас яригдаж байна. Алтанбулагийн чөлөөт бүс дээр төсвийг нь нэмээд явуулсан гэж байна л даа. Тэгээд энэ чөлөөт бүс гэж бид нар их олон жил ярьж байна. Одоо тэгээд жил болгон асар их хэмжээний, жил болгон бас хөрөнгө суутгаад ингээд явуулдаг. Би харж байхад энэ чөлөөт бүсүүдийн үйл ажиллагаа жигдрээд, үр өгөөжөө өгч байгаа юм бол байхгүй гэж харж байгаа юм. Сая Раш гишүүн хэлж байна. Монгол Улс өөрөө дөрөв, арвын татварын системтэй байгаа шүү дээ. Би бас тэрийг нь ижилхэн харж байна л даа. Монгол Улс өнөөдөр өөрөө бараг тэр аяараа чөлөөт бүс болчихоод байгаа шүү дээ. Дэлхийд байтугай Азидаа ерөөсөө хамгийн татварын таатай нөхцөлтэй орон болчихсон байгаа. Тэгэхээр одоо бас Монгол орон өөрөө  бараг ийм том бүсийн дайнд ийм аятайхан нөхцөлтэй байхад заавал Алтанбулаг чөлөөт бүс бусад бүсүүд дээр одоо ингэж олон тэрбум төгрөг хаяад, жил болгон олон зуун метр хоосон хашаа л барьж байна шүү дээ. Одоо тэр Алтанбулаг чөлөөт бүс дээр би одоо юу болж байгааг сайн мэдэхгүй байна. Нэг хэдэн лангуу байдаг гэсэн сураг дуулдаж байсан. Тэрүүн дээр одоо ингээд бас хоосон хөрөнгө мөнгө хаяад байх шаардлага байна уу, үгүй юу гэж би хувьдаа бодож байна л даа.

Энэ Авлигатай тэмцэх газрын харж байхад бас төсөв нь нэмэгдээд ороод ирсэн байна л даа. Би одоо яг өнөөдрийн байдлаар тэр хөрөнгийг мэдээж Тусгай хяналтын дэд хороогоор энэ асуудлыг ярих байх. Гэхдээ зүгээр нэгэнт ярьсан юм чинь би саналаа хэлчихье. Сая сонин хэвлэлээр энэ Авлигатай тэмцэх газрын төсвийн талаар мэдээ цухас гарч байсан л даа. Энэ бассейнд хэдэн сая төгрөгөөр орлоо, бараг алтан үзэг аваад бүгдээрэнд нь ажилчиддаа тараалаа, тэгээд олон арван байр савны асуудал байдаг юм байна лээ. Үнэхээр тийм зүйлд зарцуулах гэж байгаа бол энэ төсөв нэмээд байх шаардлага байхгүй шүү дээ Авлигатай тэмцэх газрын. Ер нь бол энэ бусад улс гүрнүүдийн Авлигатай тэмцэх газрын тэр төсөв, бусад юмыг нь харж байхад ерөөсөө тэр тоног төхөөрөмжиндөө л хөрөнгө мөнгөө зарцуулдаг юм байна лээ.  Хэрвээ одоо өөр ахуйн зүйлдээ энэ мөнгийг зарцуулах гэж байгаа бол, энэ нэмэгдэж байгаа төсөв зарцуулах гэж байгаа бол нэмээд байх шаардлага байхгүй гэж үзэж байгаа юм.

Яг өнөөдрийн байдлаар Авлигатай тэмцэх газар айхтар одоо ард түмэнд итгэл үнэмшил хүлээлгээд, үр дүнтэй ажиллаад байгаа зүйл би хувьдаа харагдахгүй байна гэж бодож байна. Монгол Улс өнөөдөр дэлхийн зах зээлээс үнэхээр шууд 100 хувь, тэр тусмаа ОХУ-ын нефтээс 100 хувь хараат байгаа. Нефть, гадаадаас нефть оруулж ирээд нэрэх үйлдвэр барих энэ асуудал төсөвт суулгасан байна лээ л дээ. Би тэгэхээр юу хэлэх гээд байна вэ гэхээр дахиад одоо гадаадаасаа хараат болно шүү дээ. Тэгэхээр дотооддоо олборлож байгаа энэ нефть, дотооддоо энэ хайгуул хийгээд гадагшаа гаргаад байгаа нефтийгээ эргээд боловсруулах ийм тал дээр нь илүү түлхүү анхаараач ээ, бага ч гэсэн гадаадаас хараат бус баймаар санагдаад байна шүү. 

Тэгээд Байнгын хорооныхоо даргад бас хэлэх үг байна. Сая өнгөрсөн намар Их Хурлаар Их Хурлын гишүүний ёс зүйн дүрэм батлагдсан байгаа. Энэ бол нийгмээс Их Хурлын гишүүн бид нар руу харж байсан их том хүлээлттэй ийм асуудал байсан. Тэгээд яахав зүгээр анхны юм, өөрөө төгс болоогүй, Ёс зүйн дүрэм бол хэрэгжүүлье гэсэн ч одоо өнөөдөр Ёс зүйн дэд хороо маань дүрэмгүй байгаа. Тэгэхээр Ёс зүйн дэд хороогоо дүрэмтэй болгож өгөөч ээ. Ямар учраас ингээд дүрэм маань батлагдахгүй яваад байна. Уг нь би энд сууж байгаа дарга нартаа санал бодлоо хэлж байсан. Зүгээр нэг одоо шилэн витеренд л Ёс зүйн дэд хороо гэсэн сайхан пайз л харагдаад байна шүү дээ. Хэрвээ одоо бүгдээрээ энэ Ёс зүйн дэд хороогоо дүрэмгүй явуулъя гэж байгаа юм бол бараг татан буулгачих нь дээр байх. Тэгэхээр та бүхнээс хүсэх нь дарга нараасаа хүсээд, Ёс зүйн дэд хороог дүрэмтэй болгож өгөөч ээ, Байнгын хороон дээрээ энэ асуудлыг хэлэлцэж өгөөч ээ гэж хүсч байна. Баярлалаа.

Ө.Энхтүвшин: -Тэрийг бол төсвөө ярьчихаад дараа нь ярья гэсэн шүү дээ. Энхбат гишүүн.

Д.Энхбат: -Төсвийн тодорхой зүйл ангиуд дээр ярихгүй ээ. Нэг зүйл хэлэх гэсэн юм. Одоогоос 25 жилийн өмнө Улсын төлөвлөгөөний комисст бас л яг ийм төсөв яриад байж байсан, тэрнээс их дор болчихжээ бүх юм. Москвад явж төсвөө ярьдаг байсан юм. Дараа нь Ардчиллын дараа 90-ээд оны үед бас л Үндэсний хөгжлийн яам гээд төсөв ярьдаг байсан. Тэр сайн байсан юм, үнэхээр сайн байсан юм технологи нь. Тэгэхээр би юу хэлэх гэсэн юм бэ гэвэл яг юм хэлэхээсээ өмнө Баярцогт сайдаас ганцхан товчхон асуулт асуух гэсэн юм. 

УИХ-ын гишүүдэд тав, таван зуун сая бил үү, миллиард тэр чинь хэдээр ирэх жил тогтоогдсон бэ. Харин тийм, гишүүний яахав санаачилгаар зарцуулах.

Ө.Энхтүвшин: -Яахав дараа нь тэрийг нэг мөсөн… өмнө.

Д.Энхбат: -Би зүгээр асуучихъя.

С.Баярцогт: -Тийм мөнгө байхгүй. 

Д.Энхбат: -Байхгүй юу, ёстой сайн байна. Тэгэхээр би энэ дээр техникийн тийм санал оруулах гэсэн юм. Юу вэ гэхээр зэрэг хэрвээ одоо гишүүд үнэхээр санаачлага гаргаад тойрогтоо юм хийе гээд байвал тэрийг нь балансад нь тусгаад ингээд хаагаад явчихаач ээ л гэж одоо. Түүнээс биш жилийн дараа, ирэх жил тэр асуудлуудыг яриад хөөцөлдөөд явах хэрэггүй ээ. Зарчмын нэг санал хэлэхэд одоо Төрийн байгуулалтын байнгын хороо, түрүүн парламентын чадавхийг сайжруулах асуудалтай холбоотой л юм даа. Ер нь төсвийн зардлын бүтцийг эрс өөрчлөх, реформын энэ асуудлыг ярихгүй бол энэ төсвийн асуудал ерөөсөө зангидагдахгүй ээ. Тийм учраас магадгүй одоо реформыг хийх ажлын хэсэг байгуулаад, тэгээд тодорхой хэмжээгээр санхүүжүүлээд, судалгаанууд хийгээд, нэлээн зоригтой, хүчтэй өөрчлөлтүүдийг хийх ийм л юм харагдаад байна. 

Тэгэхгүй бол одоо энэ төсөв миний харж байгаагаар 76 тойргийн засаг дарга нар цуглачихсан л мөнгөө хувааж байгаа юм шиг юм яригдаад байна шүү дээ. Тэгэхээр одоо бол би улсын төсвийн асуудлыг ийм задгай байдлаар яригдаад хэзээ ч шийдэгдэхгүй юмаа гэдгийг л харж байна. Хэзээ ч мөнгө шийдэгдэхгүй, хэзээ ч приоритет нь тогтоогдохгүй, яагаад гэвэл энэ чинь тулгуур зарчмууд нь байхгүй учраас. 

Тэгэхээр дараа би Сангийн сайдаас хүсэлт бол энэ асуудлыг түрүүний тэр парламентын чадавхийг сайжруулах гэдэг хүрээнд хараад, тэгээд төсвийнхээ реформтой холбоод, ингээд энэ өвлөөс нэлээн чанга, 2011 оныхоо төсвийг магадгүй энэ 2 дугаар сараас эхлээд хэлэлцээд эхлэх нь зүйтэй болов уу л гэсэн ийм саналтай байна.

Ө.Энхтүвшин: -Тэмүүжин гишүүн.

Х.Тэмүүжин: -Би ганцхан санал хэлэх гэсэн юм. Тэгээд саналыг маань ойролцоо саналыг бараг Энхбат гишүүн тавьчихлаа. Төсөв яриад ирэхээр хүссэн хүсээгүй нэг зүйл гарч ирж байгаа юм. Орлого, зарлага хоёр яаж тэнцэх юм бэ, энэ алдагдал чинь ингээд томроод байгаад байх юм уу. Тэгээд орлогоо нэмэгдүүлэх бололцоо хязгаарлагдмал байна, зарлага руугаа ороод ирэхээр нэг зүйлийг зайлшгүй яриад л эхэлчихэж байгаа юм. Төрийн албаны шинэтгэл чинь хэзээ явагдах юм бэ. Ийм үрэлгэн, элс рүү ус цацаж байгаа юм шиг хамаг мөнгийг ууж иддэг, гэхдээ ямар ч үр ашиггүй, иргэддээ үйлчилгээгээ хүргэж чаддаггүй, энэ юм хийснийгээ яаж засах юм бэ, сайжруулах юм бэ? Тэгээд энэ асуулт байнга давтагдах юм, энэ чиглэлээр зайлшгүй нэг ярих ёстой юм юу вэ гэхээр эртээд тэр Хууль зүйн сайдаас асууж байхад чадахгүй гэж хэлж байна лээ. Хуулийн төслүүдээ тэр чиглэлээр боловсруулж мэдэхгүй гэж байна лээ. Тэгээд ажил хийдэггүй иймэрхүү яам, бүтэц, агентлагуудаа санхүүжүүлээд байгаад байх юм уу, үгүй юм уу. Бодлогын чиглэлээр шийдэл гаргаж ирдэггүй, судалгаануудаа хийдэггүй, хуулиар боловсруулдаггүй, УИХ тийм юм хийгээд ороод ирээч гэж хэлээд байхаар тэр нь орж ирдэггүй, тийм байгаад л тэр бүтэц рүү зарж байгаа мөнгөө татаж аваад, би бол ингэж хэлмээр байгаа юм.

Төрийн байгуулалтын байнгын хороон дээр төрийн албаны шинэтгэлийн төр юм уу дэд хороо байгуулаад, тэрэндээ зориулаад судалгааны бодлого боловсруулах чиглэлийн зардлуудыг нь тавьж өгөөд, тэр зардлаа нэмж суулгах биш ажлаа хийхгүй байгаа тэр яамдуудаас нь татаж аваад, тэгээд тэр мөнгөөрөө энэ шинэтгэлийг явуулбал яасан юм. Жил хүлээлээ шүү дээ. Нэг ч юм орж ирсэнгүй. Тэр цагдаагийн шинэтгэл чинь яах гээд байгаа юм, шүүхийн шинэтгэл чинь яах гээд байгаа юм. Энэ албаны зохион байгуулалтууд нь яаж өөрчлөгдөх гээд байгаа юм бэ гэхэд юу ч орж ирсэнгүй шүү дээ. Хийж байгаа юм юу ч байхгүй. Ийм нөхцөлд тэр мөнгийг нь нааш нь татчихаач. Тэгээд хийе гэж байгаа бүтэц рүүгээ мөнгийг нь оруулж ирээд, эндээ нэг юм хийгээд авчихаач. Би Төрийн байгуулалтын байнгын хорооны дэргэд одоо нэн даруй тэр төрийн албаны шинэтгэлийн түр хороо юм уу дэд хороогоо байгуулаад авчих. Тэрэндээ төсөв мөнгө суулгачих. Тэгээд чадахгүй, хийхийг хүсэхгүй байгаа бол тэр орон тоогий нь цомхтгоод, эндээ орон тоогоо нэмээд мөнгийг нь нааш нь оруулж ирээд ажлаа хий л дээ. 

Тэгэхгүй хойтон төсөв ярихад дахиад л ярина, дахиад л мөнгө байхгүй. Дахиад л төрийн албаа яах юм. Тэгээд л энд төрийн алба баялаг бүтээдэг юм шиг, хэдий төрийн албаа цомхтгож болохгүй гэдэг нэг үгтэй, тэд нар чинь баялаг бүтээдэггүй шүү дээ. Бизнесийн орчноо сайжруулаад, ажлын байраа нэмэгдүүлэх тухай л ярихаас биш төрийн албыг хамгаалаад юугаа хийдэг юм. 

Ө.Энхтүвшин: -Сүхбаатар гишүүн. 

Ж.Сүхбаатар: -Би эхлээд Энхболд гишүүний тавьсан тэр саналыг зөв гэж үзэж байгаа юм. Бид нар ч гэсэн энэ бодлогоо саяхан гаргасан цагаатгалын ажлыг ер нь нэг мөр цэгцлээд дуусгая. Өөрөөр хэлэх юм бол УИХ-ын нэгэн бүрэн эрхийн хугацаа 12 он гээд дуусна. Тэгээд энэ парламентын үед цагаатгалын ажлыг үндсэнд нь нэг тийш болгохын тулд хөрөнгө хүч гаргаад шийдье гэсэн. Тийм учраас 160 сая төгрөгийг Байнгын хорооны гишүүдийгээ бас дэмжээсэй гэж хүсч байгаа.

Хоёр дахь асуудал бол Их Хурлынхаа гишүүдэд бас хандаж хэлэх зүйл байж байгаа. Ер нь төрийн албаны үр ашгийн асуудал бол удаа дараа ярьж байна. Зүгээр хүн цомхтгох тухай асуудал болоод явчихаж байгаа юм л даа. Тэгэхээр механикаар мэдээж орон тоо цомхтгоно гэдэг бол хэцүү. Гэхдээ Баярцогт сайд сайн мэдэж байгаа. Би одоо Сангийн сайдад хандаж хэлж байгаа. Баярцогт сайд ирэх жил Сангийн сайдынхаа ажлыг баталгаатай өгнө. Тэгээд дараачийн Сангийн сайд маш хүнд байдалд орно. Явуулж байгаа үйл ажиллагаа нь алсын хараагүй явуулж байгаа л даа. Одоо энэ орон тооны асуудлыг хадгалж үлдэхээр нийт төрийн албан хаагчдын цалин хөлс, нэмэгдэл, урамшууллууд тэртэй тэргүй танагдаж таарч байгаа байхгүй юу. Тэрийг одоо байлгахын тулд. 

Латви, Литви эд нарт одоо би мэдэж байгаа. Олон улсын валютын сантай тохирсон гэрээгээрээ бол цалин байтугай тэтгэвэр тэтгэмжийг 3 удаа нийлбэр дүнгээрээ энэ чинь 50-иас дээш хувиар хасчихаад байгаа байхгүй юу. Тэгэхээр ажлын байрыг хадгалах ажиллагаа гэдэг бол эцсийн дүндээ шударга зүтгэлтэй ажиллаж байгаа тэр хүмүүсийн авч байгаа цалинг хумсалж, яг одоогийн явж байгаа хуучин нийгмийн даатгалын тогтолцоо шиг эв санааны нэгдлийн зарчмаар бид ажиллаж, амьдрах нь ээ төрийн албанд. Би энийг бол таашаахгүй байгаа юм. Гэхдээ хүчээр цомхтгохгүй баймаар байгаа юм. Ямар нэг хэлбэрээр бид энэ төрийн гэдэг салбарт ажиллаж байгаа ажиллагсдын тоог одоо төрийн ажил үүргийг орон нутагт шилжүүлэх, иргэдийн хурлыг тойруулсан бүтцүүдийг бий болгох замаар, оновчтой болгох замаар сайжруулах ёстой гэж бас тэмдэглэж хэлмээр байгаа юм.

Гурав дахь асуудал нь энэ Төрийн байгуулалтын байнгын хорооны дарга, Их Хурлын дарга хоёрт бас хандаж хэлмээр байгаа юм. Энэ Монгол Улсын төрийн бодлого шийдвэрт иргэдийн байр суурь, үзэл бодлыг тусгах, иргэдийн санал бодлыг шийдвэр гаргачдад сонсгох, олон нийтэд нээлттэй хэлэлцэх зорилгоор байгуулагдсан Ерөнхийлөгчийн дэргэдэх иргэний танхимын 2010 оны урсгал зардлыг 59 сая төгрөгөөр төсөвлөж, Монгол Улсын Ерөнхийлөгчийн Тамгын газрын төсвийн төсөлд тусгав гэж байгаа юм. Байгуулагдсан гээд. Энэ чинь одоо нөгөө  сүүдрийн парламент гэгчтэй болох гэж байна уу. Одоо өнөөдөр 59 сая гэж байна, ирэх жил дараачийнх нь төсөв нь гээд 500 саяар орж ирэх юм биш бизээ. 

Тэгээд олон нийт ингэж үзэж байна гээд нэг хуулийн төсөл хэлэлцүүлчихээд бид нар тэр шийдвэрт нь тохирохгүй шийдвэр гаргачихаар олон түмэн ингэж үзэж байхад энэ одоо иргэний парламентын, иргэний танхимын үгийг сонсдоггүй парламент гэж ингэж ярих уу. Энэ чинь монгол төрийн бодлогод Монгол Улсын Ерөнхийлөгч бол, хэрэв би энийг яаж явахыг мэдэхгүй байна. Гэхдээ Монгол Улсын Ерөнхийлөгч эрх мэдлийн хуваарилалтанд ноцтойгоор халдах ийм алхмыг энүүгээр хийгээгүй байх аа гэж найдаж би протоколд тэмдэглүүлээд, УИХ-ын удирдлага энийг бас анхааралдаа авахгүй бол ийм байгууллагуудыг санхүүжүүлэх нь эргээд ноцтой үр дагавартай болно шүү. Зүгээр тэр санаанууд нь байж болно. Тэгэхээр энэ Ерөнхийлөгчийн Тамгын газраас энэ байр суурийг нь тодотгож асуух нь зөв байх аа.

Төгсгөлд нь би сая хилийн чанадад байгаа монголчуудын эрх ашгийг хамгаалах үүднээс тэр хилийн чанадад байдаг монголчуудад туслах санд нь биш Засгийн газрын Хэрэг эрхлэх газрын төсвийн багцад байгаа тэр иргэн, гадаадад байгаа монгол иргэн хуулийн этгээдийн эрх ашгийг хамгаалах дээр ажлын албаны зөвлөл дээр 30 сая төгрөг нэмэх замаар, тэр 30 сая төгрөгөө Солонгос, тэр Америкт байгаа зарим сайн дураараа байгуулагдсан сургуулиуд байгаа юм. Тэд нарыг тэр мэргэжил, арга зүйн ном сурах бичгээр хангахад зориулж 30 сая төгрөг нэмэгдүүлж өгөөч ээ гэдэг ийм санал оруулсан юм. Энийг Их Хурлын гишүүддээ хандаж энийг бас дэмжээд өгчихөөч. 30-хан сая, тэгэхдээ олон түмний итгэлийг, төрдөө итгэдэг итгэлийг сэргээхэд энэ мөнгө 300 сая байтугай 3 тэрбумаас дутахгүй шүү.

Ө.Энхтүвшин: -За ингээд саналаа хураая. Байнгын хорооны гишүүд бүгдээрээ саналаа хэллээ. Энд бичгээр санал хураалгах томъёоллоо бас ирүүлсэн байна. Би түрүүн анхааруулсан. Мөнгө нэмэхээр байгаа бол заавал хаанаас гаргах вэ гэдэг эх үүсвэрээ хамтдаа зааж өгөөрэй гэсэн. Ерөнхийдөө бол бас энд ирсэн саналуудын хувьд харьцангуй тэр талаасаа бодсон юм шиг байна. Тэгээд зарим нь ч татлаа. Эх үүсвэрийг одоогоор шууд тооцож олоод, хэлэхэд хэцүү байгаа учраас тэр зардлыг нэмье гэсэн саналаа зарим нь татлаа. Тухайлах юм бол 1.0 тэрбумыг нэмэгдүүлье гэсэн тэрийгээ бас эхлээд тооцож үзье гэсэн байна.

Ингээд санал хураалтыг явуулъя. 

УИХ-ын гишүүн Нямаагийн Энхболд түрүүн өөрөө тайлбарлалаа. Тагнуулын ерөнхий газрын архивт байгаа хэргүүдийг шалгаж дуусахад зориулж 160.0 сая төгрөгийг нэмж тусгая. Эх үүсвэрээ бас түрүүн хэлсэн. Энэ бол буруу төлөвлөлтөөс биш бас тэгэхдээ жилийн эцэстээ янз бүрийн техникийн шалтгаанаар бичиг баримт нь бүрдэж чаддаггүйгээс болоод үлддэг, нөхөн олговрын үлдэгдэл бол байдаг. Тэрийг нь одоо шилжүүлээд зарах эрхийг нь бас дараа нь ярьж болох юм. Ямар ч байсан 160.0 сая төгрөгийг нэмж тусгая гэсэн саналыг ирүүлсэн байна.  Энэ саналыг дэмжиж байгаа гишүүд гараа өргөнө үү. 19-13. Энэ бол эх үүсвэрээ тодорхой хэмжээгээр хэлсэн байна. 

Дараа нь УИХ-ын гишүүн Сүхбаатар Засгийн газрын Хэрэг эрхлэх газрын даргын багцад байгаа мөнгөн дээр 30.0 саяыг нэмээд, хилийн чанадад байгаа монголчуудын үр хүүхдүүдийн боловсролын үйл ажиллагаанд ном, сурах бичиг гэх мэт зүйлд 30.0 сая төгрөг нэмж заръя, нэмэгдүүлье, тусгая гэсэн ийм саналыг гаргасан байна. Энэ саналыг дэмжиж байгаа гишүүд гараа өргөнө үү. 19-13.

Энд нэлээн том тоотой ийм санал ирсэн байгаа. УИХ-ын гишүүн Мөнх-Очир бүх нийтийн үйлчилгээний үүргийн санд 2009 онд хуримтлагдсан 6.5 тэрбум төгрөгийг 2010 онд дараахь 3 чиглэлээр заръя.  За тийм.

Нэгдүгээрт нь, Онцгой байдлын ерөнхий газарт тусгай зориулалтын авто техник авахад 3.0 тэрбум, хоёрдугаарт нь, 2.5 тэрбум төгрөгийг нийтийн биеийн тамирын үйл ажиллагаанд, гуравдугаарт нь, 1.0 тэрбум төгрөгийг спортын уралдаан тэмцээнд бэлтгэх, оролцох үйл ажиллагаанд тус тус заръя гэсэн саналыг гаргасан байна. Энэ саналыг дэмжиж байгаа. За Мөнх-Очир гишүүн энийгээ тайлбарла.

Э.Мөнх-Очир: -3.5 байсныг 5-ыг нь би үлдээдэг нь юу вэ гэхээр тэр гамшиг болсон, гамшгийн үр дагаврыг арилгах гэж оруулах гэсэн юм. Би хуультай бол наадах чинь зөрчилдөхгүй гэж би үзэж байгаа юм. Яагаад вэ гэвэл угаасаа Сангийн яам хууль зөрчиж энэ мөнгийг хуримтлуулж, зарцуулалтыг нь хийх гээд байгаа тул бид нар энийг Их Хурал өөрийнхөө мэдэлд авч зарцуулах нь зүйтэй гэж би үзэж байгаа юм. Энийг бол маргаж болно, тэр Төсвийн байнгын хороонд очиж маргасан ч яахав.

Ө.Энхтүвшин: -Мөнх-Оргил гишүүн.

Ц.Мөнх-Оргил: -Энэ ямар хуримтлал, ямар сан болоод явчихав аа? Холбооны юу. Тэр чинь  хуультай биз дээ. 

Э.Мөнх-Очир: -Мөнх-Оргил гишүүн ээ, та байгаагүй, би дахиад тайлбарлачих уу. Яг энэ чинь сан нь хуулиараа зарцуулагдаад явж байсан мөнгө байхгүй юу. Тэгтэл 2009 оныхыг нь Сангийн яам төсвийн орлогод авчихаад зарлагыг нь тавилгүйгээр тэгээр тавьж ирчихээд, одоо энэ мөнгийг тэр санд нь яг тэр зориулалтаар нь хуваарилахгүй өдий хүүрчихээд байгаа юм. Тэгээд одоо сангийнх нь дансанд энэ 6.5 тэрбум төгрөг байгаад байдаг. Хаашаа зарах нь мэдэхгүй, тодорхойгүй, сая бид нар асуулт тавьсан чинь Төрийн нарийн бичгийн дарга нь энэ бол уг нь одоо тэр тавигдсан журмаараа зарцуулагдана гэдэг нь өөрсдөө зарна гэж байгаа юм. Үгүй ээ, бид нар зарна одоо. Тийм болохоор энийг гэдэг санал оруулж байгаа юм.

Ц.Мөнх-Оргил: -Би саналаа хэлье. 

Ө.Энхтүвшин: -За одоо яах вэ.

Ц.Мөнх-Оргил: -Хаашаа юм, та санал хэлээд би санал хэлж болдоггүй юм уу. Би таны саналын тухай санал хэлэх гэж байна шүү дээ. Яагаад болдоггүй юм. Бололгүй яадаг юм. Үгүй ээ, наадах чинь ийм. Нэгдүгээрт наад сан чинь хуультай, хууль гарахдаа нэлээн хэрүүл уруултай гарна, гарахгүй гэж байгаад гарсан. Мөнгө хуримтлагдчихсан байгаа байх. Хуулиараа тэр зарцуулалт нь, сангийн зорилт нь ойлгомжтой шүү дээ. Тэр холбооны үйлчилгээг аймаг, сум, баг бүрт хүргэх, хотын дүүргүүдэд холбооны үйлчилгээг сайжруулах, радио, техникийн системийг сайжруулах гээд зориулалттай, тэр зориулалтаараа зарагдаж таарна. Тэгэхээр зориулалттай санг бид нар биеийн тамир, спорт, еще ингээд өөр юманд зарцуулаад явах боломжгүй байх аа. Мөнх-Очир гишүүн энэ саналаа татаад авчихаач ээ.

Э.Мөнх-Очир: -Татаж авахгүй ээ. Тийм юм бол Төсвийн байнгын хороон дээр очиж ярихдаа энийг зориулалтаар нь яг зарна гэдгээр нь гарч ирэх л юм бол би энийг татна. Түүнээс өнөөдөр Сангийн яаман дээр өчнөөн хөтөлбөрийн мөнгө ингээд алга болчихсон байгаа шүү. Тэгж яриад байвал орлого, зарлагын ажлын хэсэгт орж байгаад би энийг бүгдийг нь ухаад гаргана шүү. Энийг зүгээр явуулаад Төсвийн байнгын хороон дээр яривал ярь, түүнээс нэг нэгийгээ хамгаалах гэж ингэж орж ирж юм ярих хэрэггүй.

Ө.Энхтүвшин: -Одоо битгий марга. Одоо маргахгүй. Шууд саналаа хураачихъя.

Н.Энхболд: -Байнгын хороо яг наад томъёоллоор чинь санал хураахад их инээдтэй л болно доо. Ядаж зориулалтаар нь зарцуул гэж хэлэх хэрэгтэй байхгүй юу. Шилэн кабельнуудаа хий л дээ. Түрүүн Мөнх-Очирын өөрийнх нь хэлдгээр.

Э.Мөнх-Очир: -Өнөөдөр 12 сар болох гэж байна. Та нар хэдийдээ зарцуулахгүй яасан юм гээд одоо дахиад наадахыг чинь тендер зарлаж амжихгүй буцаагаад л эд нар хурааж авлаа гэдгээрээ хурааж аваад, мөнгийг нь устгах гэж байна шүү дээ та нар. Үгүй ээ, та нар наад мөнгө чинь хаачих гээд байгаа юм, та нар хэлээдэхээч надад. 6 аравны тэрбум төгрөг хаашаа орох гээд байгаа надад хэлээд өгөөч.

Ө.Энхтүвшин: -Мөнх-Очир гишүүн ээ. Баярцогт сайд.

С.Баярцогт: -Мөнх-Очир гишүүн бол нэг зүйлийг зөв яриад байгаа юм. Хуулийн дагуу орлого, зарлага хоёр байгаа. Орлого дээр нь суучихаад зарлага дээр нь суугаагүй гээд. Энэ чинь хуулинд.

Э.Мөнх-Очир: -Тэгвэл тэр хариуцлагаа ярь л даа. Зарлага дээр төсвийн мөнгө орчихоод яагаад орлого дээр биччихээд, зарлага дээр нь яагаад бичээгүй гэдгээ та нар хариуцлагаа ярь л даа та нар.

С.Баярцогт: -Харин тийм.

Э.Мөнх-Очир: -Тэгвэл тэгээд ярья.

С.Баярцогт: -Энэ хоёр тусдаа асуудал байхгүй юу даа Мөнх-Очир гишүүн ээ.

Э.Мөнх-Очир: -Үгүй ээ, тусдаа асуудал биш. Мөнгө тусдаа явдаггүй юмаа, та нар боль, мөнгө хариуцлага хоёр чинь цуг явдаг юм. Тэгвэл ингэж ярья. Би тэгвэл саналаа татаж аваад, энийг зарцуулах юмыг нь тэртэй тэргүй бид нар Төсвийн байнгын хороон дээр ярина. Ер нь хуулиар нь зарцуулъя гэдэг юм яваад, энэ асуудлаар харин эргээд дахиад еще бид нар Төсвийн байнгын хороон дээр яагаад гэдэг асуудлыг ярина шүү.

Ө.Энхтүвшин: -Зөв, энийг тэр зориулалтаар нь зараа гэсэн зүйлийг протоколд тэмдэглээд, тэгээд оруулчихъя. Тэгвэл энийг заавал санал хураалгах шаардлагагүй боллоо. Ингээд санал хураалт явуулъя.

Монгол Улсын 2010 оны төсвийн тухай хууль, Монгол Улсыг хөгжүүлэх сангийн 2010 оны төсвийн тухай хууль, Нийгмийн даатгалын сангийн 2010 оны төсвийн тухай хуулийн төслүүдийг хоёр дахь хэлэлцүүлэг хийхийг дэмжиж байна гэсэн саналаар санал хураалт явуулж байна. 19-13.

Ингээд энэ саналаа бид нар тодорхой саналуудаа Төсвийн байнгын хороонд өгнө. Энэ асуудлаар илтгэх нь Сүхбаатар гишүүн илтгэх болж байна. Байнгын хорооны гишүүд байж байгаарай. Одоо ингээд үргэлжлүүлэн Байнгын хорооны хурал хийхээр болж байна. Үргэлжлүүлэн Засгийн газрын гишүүдтэй холбоотой. 

Энэ ингэсэн байх юм. Төв аймгийн Батширээт сумын Засаг даргын Тамгын газрын байрыг барихад, Өндөрширээт 300.0 сая төгрөг хуваарилах гэсэн байна. Энэ саналыг дэмжиж байгаа гишүүд гараа өргөнө үү. 19-3 хүн дэмжлээ. Ингээд олонхи болсонгүй. 

  Ө.Энхтүвшин: -УИХ-ын дарга, Ерөнхий сайд, Байнгын хорооны гишүүдийн амрыг эрье. Байнгын хорооны хуралдааныг үргэлжлүүлэн явуулъя. 

Энэ хэлэлцэх асуудал. Монгол Улсын Засгийн газрын гишүүдийг томилох, чөлөөлөх саналын тухай асуудал байна. Хэлэлцэх асуудлаа батлах уу. Хэлэлцэх асуудлаа баталъя гэж үзэж байгаа гишүүд саналаа өгнө үү. 100.0 хувийн саналаар баталлаа. 

Ингээд Монгол Улсын Засгийн газрын гишүүдийг томилох, чөлөөлөх саналын талаар Монгол Улсын Ерөнхий сайд С.Батболд танилцуулга хийнэ. 

С.Батболд: -Эрхэм гишүүд та бүгдийг энэ өдрийн амар амгаланг айлтгая.

Монгол Улсын Үндсэн хуулийн 39 дүгээр зүйлийн 3 дахь хэсэгт Засгийн газрын гишүүдийг Ерөнхий сайдын өргөн мэдүүлснээр УИХ хүн бүрээр хэлэлцэж томилно гэж. Мөн хуулийн 40 дүгээр зүйлийн 2 дугаар хэсэгт Засгийн газрын бүрэн эрх УИХ-аас Ерөнхий сайдыг томилсноор эхэлж, шинэ Ерөнхий сайдыг томилсноор дуусгавар болно гэж тус тус заасан байгаа.

Монгол Улсын Үндсэн хуулийн эдгээр заалтын дагуу Засгийн газрын тухай хуулийн 23 дугаар зүйлийн 1 дэх хэсгийн 1-д заасныг үндэслэн Засгийн газрын гишүүнийг томилуулах асуудлыг Монгол Улсын Ерөнхийлөгчид танилцуулсны үндсэн дээр УИХ, Байнгын хороодод танилцуулж байна, оруулж байна.

Засгийн газраас дэвшүүлсэн зорилтуудыг амжилттай биелүүлж, үйл ажиллагааны залгамж чанар, уялдаа холбоог хангах, эрхэлсэн салбартаа өмнө нь эхлүүлсэн ажлаа амжилттай хэрэгжүүлж дуусгах боломжийг Засгийн газрын гишүүдэд бүрдүүлэх үүднээс өмнөх Засгийн газрын үед танхимын бүрэлдэхүүнд багтаж, Засгийн газрын гишүүнээр ажиллаж байсан Монгол Улсын Тэргүүн шадар сайд Норовын Алтанхуяг, мөн Монгол Улсын Шадар сайд Миеэгомбын Энхболд нарыг уг албан тушаалд нь үргэлжлүүлэн ажиллуулах бодлогыг баримталж танилцуулж байна. 

Эдгээр албан тушаалд дэвшүүлэхдээ тухайн ажил үүргийг тухайн гишүүний ажил үүргийг гүйцэтгэх чадвар, хуримтлуулсан туршлагыг харгалзан үзэж, удирдан зохион байгуулах чадвар, ажил хэрэгч чанарыг нь удирдлага болгон дэвшүүлж байгаа болно.

Мөн шинээр Төрийн байгуулалтын байнгын хороонд Монгол Улсын сайд, Засгийн газрын Хэрэг эрхлэх газрын дарга Чимэдийн Хүрэлбаатарыг танилцуулж байна. Энэ ажилд дэвшүүлэхдээ Хүрэлбаатарын ажил үүргийг гүйцэтгэх чадвар, мөн төрийн ажлын хуримтлуулсан туршлага зэргийг харгалзан үзэж, удирдан зохион байгуулах чадвар, ажил хэрэгч чанарыг удирдлага болгон дэвшүүлж байгаа болно.

Асуудлыг хэлэлцэн шийдвэрлэж өгөхийг хүсье.

Ө.Энхтүвшин: -Ерөнхий сайдад баярлалаа. Асуулттай гишүүд байна уу. Асуулт асуух Мөнх-Очир гишүүн.

Э.Мөнх-Очир: -Би Төрийн байгуулалтын байнгын хорооны даргаас нь нэг юм асуугаадах гэсэн юм. Би Батболд сайдаас асуухгүй. Яагаад гэвэл яг энэ хурлын өмнөх хуралдаан дээр бид нар төсөвтэй холбоотой юм ярилаа. Тэгээд төсөвтэй холбоотой юм ярьж байхад би Сангийн яамнаас ганц л юм асуусан. 6.5 тэрбум төгрөгийг та нар төсөв дээр тусгаж авчихаад, 2009 онд, тэгээд яагаад орлого дээр суулгасан мөнгөө зарлага дээр нь та нар 0 гэж тавьсан юм бэ. Тэр тэг гэсэн утга чинь ямар утгатай юм бэ гэсэн чи, та нар тэгж баталж өгсөн шүү дээ, тийм болохоор бидэнд хариулт байхгүй гэсэн хариулт өглөө тиймээ. Тэгсэн тиймээ, мөн үү. Тэгэхээр би ганц л юм асууж байгаа юм. 

Ийм тохиолдолд  төсөв гэдэг юм чинь ямар учиртай байдаг юм бэ. Одоо энэ Сангийн сайд алга байна л даа. Тэгвэл Сангийн сайд байхгүй юм чинь одоо энэ асуултын дараа Батболд сайдаас асуух гэж байна л даа. Төсвийн орлогыг аливаа нэгэн яамны мэргэжилтэн дураараа 6.5 тэрбум төгрөг. Энд бол яахав ногоон номон дээр 10 онд еще нэмээд 1.9-ийг тусгая гээд тавьчихсан байгаа юм энд. Энэ мөнгийг тийшээ зарна, ингэж зарна, тийм зориулалтаар зарах гэж байгаа гэж хэлэхгүйгээр зүгээр 0 гэж тавиад цаашаа төсөв батлаад явж болдог юм уу. Миний ойлгож байгаагаар ямар ч байсан бүх сангийн хуулиуд энэ мөнгөтэй холбоотой хуулийг зөрчиж байна. Тусгай сангийн тухай хуулийг зөрччихсөн байна, зарцуулалтыг нь ч зөрччихсөн байна. Бидний баталж байсан юмыг дараа нь тодотгож батлуулахдаа зөрчиж батлуулсан байна. 

Энэ ноцтой асуудал болж байна. Тийм болохоор Сангийн яамны сайдын асуудлыг үлдээгээд бусад сайдын асуудлыг ярилцъя гэж би хэлэх гэсэн юм.

Ө.Энхтүвшин: -Энэ дээр ингэж байна Мөнх-Очир гишүүн ээ, Төрийн байгуулалтын байнгын хорооноор бүх сайд нарын асуудал биш Тэргүүн шадар, Шадар, Засгийн газрын Хэрэг эрхлэх газрын дарга энэ 3 асуудлыг л.

Э.Мөнх-Очир: -Үгүй ээ, дараалаад явах гэж болохоор түрүүлээд хэлчихье, та нар ярьж байгаарай л гэсэн юм.

Ө.Энхтүвшин: -За тэгвэл өөр асуулттай гишүүн байна уу, алга байна. Асуулт байхгүй байна. Санал хэлэх хүн байна уу. Санал Сүхбаатар гишүүн.

Ж.Сүхбаатар: -Бусад сайд нар манай Байнгын хороонд ордоггүй учраас би зүгээр Ерөнхий сайд оролцож байгаагаас Засгийн газрын яг үндсэн удирдлагын түлхүүр албан тушаалууд дээр нэр дэвшиж байгаа улсууд байгаа учраас. Тэгэхээр энэ Засгийн газрын хувьд хамтарсан Засгийн газрын бүрэлдэхүүн бол тэртэй тэргүй улс төрийн тохиролцооны хүрээнд явагдсан, МАХН-ын нэрийн хуудас болсон Засгийн газар болж өмнө нь ч чадаагүй, одоо ч бол би чадаагүй гэсэн ийм бодолтой явдаг. Хамтарсан Засгийн газрын үйл ажиллагааг яахав дэмжиж байгаа юм улс төрийн бодлогынх нь үүднээс. Ерөнхий сайдын өөрийнх нь бодлого хүнийх нь хувьд, улс төрчийнх нь хувьд дэмжсэн учраас энэ багийг дэмжиж байгаа юм. Түүнээс биш одоо мундаг улсууд орж ирчихсэн байгаа гэдэг утгаар нь дэмжихгүй байгаа. 

Тийм учраас хамтарсан Засгийн газрын үйл ажиллагааны нэрийн дор хяналт хариуцлага маш их хэмжээгээр суларч байгаа. Дээд зэргээр ялзрал явагдаж байгаа гэж би ойлгож байгаа. Ирэх жил хэрвээ нийгэм, эдийн засгийн байдалд томоохон өөрчлөлт гарахгүй юм бол Засгийн газрын гишүүдэд тодорхой хариуцлага тооцох асуудлыг Ерөнхий сайдад өөрт нь хандаж тавина шүү. Ер нь Засгийн газрын гишүүд салбар болгондоо томоохон өөрчлөлтийг зайлшгүй хийсэн байх ёстой. Би УИХ дахь МАХН-ын бүлгийн гишүүнийхээ хувьд бүлэг бол улс төрийн дүгнэлтийг Засгийн газрын гишүүдэд, бүх аль намыг харгалзахгүйгээр энэ гишүүдэд хийж, шаардлага хангаж, шаардлага тавьж ажиллах ёстой гэсэн ийм зарчмын байр суурь баримталж явдгаа бас Ерөнхий  сайдад зориуд хэлье гэж бодож байна.

Ө.Энхтүвшин: -Өөр санал хэлэх хүн байна уу, алга байна. Ингээд санал хураалт явуулъя. Энэ чинь бас бидэнд урд нь яг ийм практик байхгүй учраас энэ чинь эхлээд чөлөөлөхөө хийчих билүү. Эхлээд сайд хүнийг чинь одоо сайдаар томил гээд ярихаар чинь. 

Д.Лүндээжанцан: -Засгийн газар байнгын нөгөө нэг секунд алдахгүй байх ёстой учраас томилж байж чөлөөлдөг нэг тийм логик явж ирсэн.

Ө.Энхтүвшин: -Засгийн газрын.

Д.Лүндээжанцан: -…ажиллагаа гэдэг билүү бүрэн эрх завсар гарахгүй гэдгээр.

Ө.Энхтүвшин: -Тэгж үзэж байна уу Насанжаргал аа. Энд нэг тийм энэ удаа тийм сонин байгаа юм даа.

Д.Насанжаргал: -Энэ гишүүдэд би ойлгоц авах үүднээс жижигхэн тайлбар хийчихмээр байна. Засгийн газрын хуулин дээр нэг заалт байдаг байхгүй юу. Засгийн газрын гишүүнийг шинээр томилсноор бүрэн эрх нь эхлээд, дараагийн Засгийн газрын гишүүнийг шинээр томилсноор өмнөх Засгийн газрын гишүүний бүрэн эрх нь дуусгавар болно гээд. Өнөөдөр Төрийн байгуулалтын байнгын хороогоор 3 сайдын асуудал хэлэлцэх ёстой. Зөвхөн дахиж нэр дэвшиж байгаа энэ асуудлыг л хэлэлцэж нэгдсэн чуулганд оруулна манай дэгээрээ болно. Чөлөөлөх асуудал бол яахав нэгэнтээ гишүүд сайд нарыг шинээр томилогдсонтой холбогдуулаад нэгдсэн чуулганаар тэр асуудлыг бөөнд нь чөлөөлөх асуудлыг нэг тогтоолоор чөлөөлчихдөг юм. Байнгын хороон дээр чөлөөлөх асуудал нэг их яриад байх шаардлага байдаггүй.

Ө.Энхтүвшин: -Шууд томилохоо л ярихад болно гэж үү? Дараа нь баараггүй хуулийн юу гарахгүй биз.  Тэгвэл Монгол Улсын Засгийн газрын гишүүн, Монгол Улсын Тэргүүн шадар сайдаар Норовын Алтанхуягийг үргэлжлүүлэн ажиллуулах гэх үү энэ томъёоллоор, томилох саналыг дэмжиж байгаа гишүүд гараа өргөнө үү. 14-14. 100.0 хувийн саналаар.

Монгол Улсын Шадар сайдаар Миеэгомбын Энхболдыг томилъё гэсэн саналыг дэмжиж байгаа гишүүд гараа өргөнө үү. 14-14. 100.0 хувийн саналаар. 

Дараа нь Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын даргаар Чимэдийн Хүрэлбаатарыг томилъё гэсэн саналыг дэмжиж байгаа гишүүд гараа өргөнө үү. 14-14. 100.0 хувийн саналаар дэмжлээ.

Ингээд дараа нь ямар санал. Ингээд чөлөөлөх саналыг ярихгүй гэж байгаа тиймээ. Тэр чөлөөлөх энийгээ дагаад аяндаа тэр асуудал хуулийн дагуу шийдэгдэнэ гэж ойлгож байна. 

Ингээд Байнгын хорооны санал, дүгнэлтийг Энхтүвшин танилцуулна. Ингээд Байнгын хорооны хурал өндөрлөлөө.

Хуралдаан 16 цаг 45 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч
Д.Энэбиш  

